
ACTA DA SESIÓN ORDINARIA CELEBRADA POLO PLENO DESTE CONCELLO O
XOVES 29 DE XULLO DE 2021 

                                                                                                                                         NÚM. 2021/6

   
SRES/RAS ASISTENTES 

PRESIDENTE
D. Juan Carlos García Pose

  CONCELLEIROS
Silvia Pose Castro

 Enrique Tasende Lavandeira
 José castro Agrelo

 Clarisa Couto Castro
 Amancio Lavandeira Suárez

 Laura Tasende Cancela
 Manuel Andrés Díaz Abeledo

 Antonio Pensado Plágaro
 Élida Veciño Velo

 José Antonio Andrade Figueiras
 José Manuel Pérez Abelenda

 Abrahan Gerpe Muñiz

Marta Marín Gracia (Interventora)

   SECRETARIA 
Dª. ELENA GONZALEZ LOPEZ

No  salón  de  Plenos  da  Casa  Consistorial  de

Coristanco,  sendo  as  20:00 horas  do  día

29.07.2021, baixo a presidencia do Sr. Alcalde, D.

JUAN CARLOS GARCIA POSE, e asistido pola

secretaria/o  da  Corporación,  Dª   ELENA

GONZALEZ LOPEZ, que da fe do acto, reúnense

os Srs. Concelleiros relacionados, membros todos

do Pleno, co obxecto de realizar nunha primeira

convocatoria a sesión ordinaria prevista para o día

de hoxe, e de acordo co  seguinte orde do día.

ORDE DO DÍA

1.- APROBACIÓN DA ACTA DA SESIÓN DO 29.10.2020

Pola  Presidencia  pregúntase  aos  membros  presentes  do  Pleno  se  teñen  que  formular  algunha
observación á acta da sesión celebrada o 29.10.2020.

Sr. José  Antonio Andrade (BNG).- Quería preguntar si as gravacións de cada pleno se conservan 
dalgunha maneira, se arquivan por un tempo ou si simplemente se conservan polo tempo necesario.

Sra. Elena González (Secretaria).- Se conservan para la redacción de las actas.

Sr. José  Antonio Andrade (BNG).- Vale. E outra pregunta é si esta en concreto que imos aprobar foi 
pasada a texto, ¿por unha sola persoa ou por varias?

Sra. Elena González (Secretaria).-  Esta la tuve que rectificar yo. Fue transcrita por dos personas en 
dos momentos distintos.

Sr. José  Antonio Andrade (BNG).- Simplemente para ser construtivo eh, non por outra cousa. 
Observo que hai unha parte dela na que quen a redactou fixo un esforzo notable en puntuala para que 
se entenda e hai outra na que literalmente se copian palabras illadas pero que moitas frases carecen 
de total sentido.  
Si se conservaran as gravacións, pois nun momento dado si fora necesario acudir a elas, sempre 
teríamos unha imaxe fiable do que se dixo. Pero si tivéramos que construír a historia do concello a 
través dalgún deses parágrafos, a verdadee é que non saberíamos. Dígoo nun ton distendido e de 
xeito construtivo.

Sra. Elena González (Secretaria).- Con el nuevo sistema de grabación de Plenos lo que se pretende 
es que sea literal el acta, porque lo que tendrá es un componente escrito, documental que será el 
acuerdo en si y el resultado del acuerdo y de las votaciones.
Otro componente es virtual o digital, que es la propia grabación de la sesión. Entonces las 
intervenciones serán literales en cualquier caso.

Sr. Alcalde.- Ben, votamos entón o primeiro punto do orden do día que sería aprobar a acta da sesión 
do día 29 de outubro do 2020. 

Procédese á votación da acta do día 29 de outubro de 2020 co seguinte resultado:

Votos a favor: PP (5), TEGA (3), ALVC (2), PSOE (1), BNG (1), CSD (1).
Abstencións: non hai.
En contra: non hai.

Consecuencia do anterior queda aprobada por unanimidade a acta do 29 de outubro de 2020.

2. MODIFICACIÓN DE CRÉDITOS 6-21 EXPTE. CRÉDITO EXTRAORDINARIO CE 4-
21 (62.577,16 €)

O Alcalde intervén para explicar a proposta que ten o seguinte contido literal:

“PROPOSTA AO CONCELLO-PLENO

No mes de outubro do ano 2020 o Pleno do Concello de Coristanco aprobou unha moción  moción
conxunta  presentada  polos  grupos  Terra  Galega  (TEGA),  Asociación  Local  de  Veciños  de
Coristanco  (ALVC),  PSG-PSOE e  Bloque  Nacionalista  Galego (BNG) na que  se  incluía  unha
proposta  de  varias  obras  a  executar  neste  Concello,  entre  as  que  se  atopaban  os  proxectos:
“Reurbanización da Estrada de Avieira a Oca, na parroquia de Oca”, e “Reurbanización de Vial

do Lg. Da Igrexa en Xaviña”.

A execución dos anteditos proxectos leva implícita a expropiación de fincas,  ou parte de fincas
privadas que resultan afectadas pola aliñación do trazado.

Visto que é necesario ter aprobado o crédito necesario para indemnizar aos propietarios afectados
como paso previo á aprobación do Proxecto de Expropiación.

Visto que non existe dotación orzamentaria actual no Orzamento do ano 2020 prorrogado para o
2021 para acometer o antedito gasto.

Vistos os resultados positivos da liquidación do orzamento do ano 2020, que amosa un remanente
líquido de tesourería de 5.792.347,33 euros.

Visto que o artigo 177 do Real Decreto lexislativo 2/2004, polo que se aproba o Texto refundido da
Lei reguladora das facendas locais sinala que cando houbera que realizar algún gasto que non
poda demorarse ate o exercicio seguinte, e non exista no orzamento da corporación crédito o sexa
insuficiente ou non ampliable o consignado, o Alcalde poderá ordenar a incoación dun expediente
de crédito extraordinario no primeiro caso, o suplemento de crédito no segundo. E que no apartado
4 do antedito artigo figura o remanente  líquido de tesourería como un recurso posible  destas
modificacións.

Visto o Informe preceptivo e non vinculante emitido pola Intervención Municipal, en relación á
utilización do Remanente Líquido de Tesourería e a tramitación dun  expediente de aprobación de
Crédito Extraordinario, proponse ao Pleno do Concello a adopción do seguinte acordo:

Primeiro.- Aprobar inicialmente a modificación de crédito núm. 6/2021 de concesión de Crédito
Extraordinario  (expte.  CE  4/2021)  por  importe  de  62.577,16 euros,  nas  seguintes  aplicación
orzamentarias e polos seguintes importes:

APLICACIÓN IMPORTE CONCEPTO

2021.454.60900 36.528,09 €
INDEMNIZ. PROPIETARIOS AFECTADOS POR 
EXPROP.
PROXECTO REURB. DA ESTRADA DE AVIEIRA A OCA 
NA PARR. DE OCA

2021.1531.60900 26.049,07 €
INDEMNIZ. PROPIETARIOS AFECTADOS POR 
EXPROP.
PROXECTO REURB. DE VIAL DO LG DA IGREXA EN 
XAVIÑA

O devandito Crédito extraordinario finánciase integramente con cargo ao Remanente líquido de
tesourería para gastos xerais resultante da liquidación do Orzamento do exercicio 2020. 

Segundo.- O precitado acordo plenario de concesión de Crédito Extraordinario está suxeito ás
mesmas  formalidades  procedimentais  que  a  aprobación  dos  Orzamentos  da  entidade  local,
previstos polo artigo 169 do Real  Decreto Lexislativo 2/2004, de 5 de marzo,  Reguladora das
Facendas Locais.”

Sr. Amancio Lavandeira (TEGA).- Moitas gracias señor Alcalde.

 Na  comisión  informativa,  un  dos  aspectos  que  facíamos  fincapé  para  levar  a  cabo  o

procedemento de aprobación desta modificación de crédito, lembrarlle que xa é a número seis

deste ano pero, hoxe vai a traer outras dúas máis modificacións de crédito. 

É diñeiro que vostede agora mesmo, se está a gastar porque é un diñeiro, como aquí moi ben

especifica nos informes correspondentes, pois é un diñeiro que ven do remanente de tesouraría

de anos pasados. É dicir, que todos os últimos catro anos fundamentalmente houbo un aforro

importante no  Concello de Coristanco e ese aforro é o que agora a vostede lle permite executar

unha serie de obras. 

Hoxe dispoñendo de cento e pico mil euros, que é o que quere aprobar hoxe en este tipo de

modificacións de crédito,  pois no fondo incluso está dicindo que como o goberno central dou

manga ancha pois lle permite gastar todo o aforro que ten o concello de Coristanco. E de feito leva

gastado  un  millón  trescentos  mil  euros,  neste  exercicio.  Un  millón  trescentos  mil  euros  que

proceden do aforro de varios exercicios pasados.

Loxicamente, se sigue con este hábito ou con esta política de aprobar este tipo de modificacións

de crédito chegará ó final da lexislatura e terá gastado pois todo o que se levou aforrado nos

últimos catro anos por parte dos alcaldes que pasaron por aquí. É dicir, levará gastado preto dos

cinco millóns de euros que existen de remanente de tesouraría para os gastos xerais. 

Pois  ben,  unha  das  cousas  que  no  seu  momento  lle  pedimos  porque  esta  modificación  en

concreto  ven  a  colación  porque  había  uns  proxectos  do  POS,  aprobados  todos  eles  pola

oposición. Todos eles foi plantexados e propostos pola  oposición. 

Pois resulta que, este diñeiro quere destinalo agora a expropiacións. Expropiacións de terreos

para levar a cabo esas ampliacións dos viais. Incluso fala de A vieira. 

Eu coñezo unha A vieira que é en Xaviña. Eu non sei si realmente, porque fala de A vieira pero,

sen embargo, tamén fala da parroquia de Oca, non? Entón, por ese motivo no seu momento lle

pedíamos que nos entregase o proxecto, que entregase os planos relacionados con esas partes

das fincas que lindan coa carretera que vostede quere expropiar. 

E no seu momento tamén lle dixemos que, a veces, a figura de expropiar que parece que agora

vai executar na súa lexislatura.

Eu nos dous anos que estiven de alcalde non se procedeu a ningún tipo de expropiación, pero

vostede agora quere expropiar unha serie de fincas ou trozos de fincas, tramos que lindan coa

carretera. Esa carretera, se é a que se aprobou no correspondente POS por parte dos diferentes

grupos da oposición, pois esa carretera no fondo, o que hai que facer pois é arranxar cunetas, por

suposto, pero tamén, si que é importante que, esas cunetas podan servir á súa vez de lugares, de

aceras, que se pode incluso aproveitar se se canalizan, se se puxeran tubos de drenaxes. Pois

poderíanse aproveitar para ampliar a propia cuneta, pois para (…). Sen necesidade de recorrer  a

veces á figura esa da expropiación. 

Dito, de paso xa vou rematando, si  temos claro que,  aínda que lle pedimos o proxecto onde

apareceran esas fincas que vostede quere  expropiar,  pois  nós  o  que recibimos foi  un  cadro

cunhas referencias catastrais  e uns metros cadrados e  unha valoración.  Pero  esa valoración

tampouco sabemos moi ben a que fai referencia. Non sabemos moi ben como colle ese tipo de

fincas, realmente a quen lles pode afectar ou non e, no fondo non (…)iso, quere que se lle aprobe

eses sesenta e pico mil euros pero no fondo, é máis do mesmo. 

Vostede quere que de forma incondicional, a maioría da oposición lle aprobe este tipo de diñeiro

para vostede gastar de algún xeito, como se pasou nalgunha das fincas que se mercou para

instalar unha depuradora en San Paio que, posiblemente pode ser uns prezos que podan ser do

mercado ou resulta que ó mellor están por debaixo do mercado. Por tanto, se estamos pagando

un prezo por metro cadrado de forma xenerosa nun lugar onde ten apenas valor, pois eu entendo

que esas fincas que lindan con carreteras, con solares etc, etc…pois posiblemente teñan moito

máis valor. 

A día de hoxe seguimos sen saber qué fincas son as que quere vostede expropiar. Seguimos sen

saber que tramos ou que anchuras quere vostede expropiar, como quedaría no fondo ese tipo de

expropiación unha vez executade e polo tanto, claro, a nós nos resulta bastante duro pois darlle

carta branca para, no fondo, non saber o que realmente vaia executar. É dicir, necesitábamos ver

proxectos, cousa que vostede non no lo mostrou, non no lo ensinou e polo tanto, agora mesmo,

estamos nunha situación que, a pesar de ser proxectos de ampliacións e de pavimentación e de

arranxos de pistas  aprobadas  por  nós;  sen  embargo a  Terra  Galega  non  se lle  brindou esa

información, ou sexa, non se lle enviou información algunha relacionada con iso.

Si algún outro partido a ten pois será porque ó mellor terán tratos especiais. Pero Terra Galega

neste caso non percibiu ningún plano, proxecto relacionado con ese tipo de expropiación.

Nada máis

Sr. Alcalde.- Ben, gracias. Antonio

Sr. Antonio Pensado (ALVC).- Gracias Sr. Alcalde. 

Sr. Alcalde, hoxe a este grupo a verdadee é que o pon vostede contra a parede. 

Estas obras, por un lado, foron propostas polo meu grupo da oposición onde tivemos o honor de

participar o dia 15 de outubro e onde vostede como representante do concello popular e os seus

compañeiros se uniron a esas obras, polo tanto foron aprobadas por todos. 

Pero hoxe pídenos que votemos a favor, ben é certo que é para crear unha partida presupuestaria,

como dicía moi ben o outro día a interventora, e logo seguir co expediente. Pero a este grupo ponnos

moi difícil. Nós xa llo advertimos. Nos gustaría poder votar. A culpa é toda súa. E agora lle vou explicar

por qué. 

Con todo o respecto. Home, non se pode pedir ós concelleiros dun grupo político algo, que voten a

apertura dun expediente para iniciar un expediente de expropiación ós nosos veciños cando vostede

polo menos non nos informou se tivo a reunión con eles. Ben é certo que nos manda vostede aquí un

papel, firmado por ninguén. 

Unhas cantidades, non sei de onde sacan vostedes esas cantidades. Non se sabe se é solo rústico,

ubano. Realmente nós respectamos este documento que,  repito,  é  un folio.  Non lle  podemos dar

validez e nos gustaría que, poder porque unhas obras que fixemos nós pero sobre todo, todos eh,

todos. 

É importante tanto para Oca como Xaviña. Unhas obras importantísimas de verdade, de verdade. Pero

o día de hoxe, Sr. Alcalde, entregounos vostede, levamos unha comisión informativa, desde logo desde

o ano pasado, tivo tempo pois para non estar con esta presa aquí.

 Agora  ven  a  data  de  adxudicación  das  obras,  como vostede  moi  ben  explicou,  pero  seguimos,

advertímosllo na comisión informativa, Alcalde, queremos apoiar estas obras, queremos apoialas. Pero

ensínenos documentos, proxecto que ten redactado que foi aprobado por todos.

 Ensínenos para saber a quen se lle vai expropiar, que cantidades, por quen..ben, agora con estas

novas tecnoloxías é moi  fácil  pois  preparar  un mapa onde,  efectivamente,  ven esa liña onde hai

que(…)

E desde logo unha cousa fundamental, o noso grupo, baixo ningún concepto vai iniciar un expediente

de contratación ás espaldas dos veciños. Nós estamos aquí para axudar, colaborar e  tamén se algún

caso non queren ceder pois haberá que recorrer á lei.

 Agora, así de golpe, iniciar un expediente xa para expropiar sen falar con eles, polo menos, vostede,

non sei se vostede fixo a reunión pero non temos constancia deso. 

Desde logo, con nós iso sentímolo moito. E sentímolo non poder votar a favor, de verdade, porque é

necesario. Pero, por favor, tráianos a documentación para que véxamos. Non lle podemos dar esta

carta branca a vostede. Teno que entender.

 Eu desde logo non o faría así. Estámoslle pedindo algo importante. Saber, desde logo, un documento,

a ver quen é o técnico que firma, por qué estas cantidades. Ben pois alguén xa apuntaba que hai que

saber por que se colocan esas cantidades aí e é moi difícil pois saber quen son os propietarios e iso é

por falta de documentación. 

Este  grupo,  repito,  que  o  pedimos  na  comisión  informativa,  silencio  total.  E  hoxe  vennos  e  nós

quedamos ca pena de non poder votar. Quedámonos ca pena de non poder votar. Sr. Alcalde, a culpa

é súa. Desde logo, eu estiven un montón de anos aquí. Son en contra de expropiacións. Prefiro a

negociación e, sobre todo, a información cos propietarios, home, me parece máis ca serio ter que, ou

sexa, hai que reunirse con eles porque a cidadanía están de acordo.

 E aínda lle digo máis, un veciño falou comigo e (inaudible). 

Por tanto, Sr. Alcalde, perdoe que lle digamos do noso grupo, vámonos opoñer por falta de (…).

E sentímolo de verdade. Nada máis.

Sr. Alcalde.-  José Antonio, BNG

Sr. José Antonio Andrade (BNG).- Gracias Sr. Alcalde.

Como tanto o punto dous como o tres e o catro contemplan asuntos que se parecen moito en si, e

para non repetirme ó mellor innecesariamente nas tres ocasións eu quería expoñerlle.

Os  tres  expedientes  de  crédito  que  nos  trae  aquí  para  no  seu  caso  seren  aprobados  que

plantexan, de partida, polo menos parécello ó BNG, un problema formal que aínda que ó común

da vecindade lle trae sen demasiado coidado creo que, nin a vostede como alcalde nin a cantos

integramos este pleno, debera de sernos indiferente. E é que o modo ordinario de financiar obras

e servizos é dotar cada partida con antelación suficiente nos orzamentos ou presupostos anuais

que en boa lóxica deberan estar aprobados cando empeza o exercicio contable.É dicir, o un de

xaneiro de cada ano. 

De tal maneira que, a finais do 2020, todos os que estamos aquí soubéramos, aínda que sequera

fose con certo carácter estimativo, con que ingresos íamos a contar no 2021, cales son os gastos

para o persoal, e de carácter ordinario que hai que destinar e, desta maneira, aínda que de xeito

residual,  poderíamos comprobar máis ou menos que cantidade de cartos contaríamos para o

capítulo de inversións que é, en definitiva, do que estamos falando aquí. 

Ese é , Sr. Alcalde, o modo ordinario. É certo que a lei contempla un modo excepcional, que é o

de recorrer a expedientes de modificación de crédito, pero debemos recordar que non por ser vía

recorrente en gobernos en minoría, deixe de constituír unha práctica pública viciada, se se abusa

de tal procedemento. A verdade é que non contei o número de expedientes desta natureza que

leva promovidos o goberno no que vai de lexislatura pero dáme a impresión de que son uns

cuantos. Pero é que ademais, no noso concello, polo que se ve, as inversións son un coxénero de

xestión  municipal  que  permite  saír  na  foto,  e  o  que  é  aínda  peor,  en  Coristanco  reviste  a

singularidade de que nesa foto parece que queremos saír todos como si a calidade e a cantidade

de traballo que a vecindade espera de nós só puidera medirse polos píxeles que poida recoller a

nosa cámara ou teléfono móbil.

En terceiro lugar, eu creo que naqueles concellos que se toman a financiación municipal en serio e

tratan de axustarse o máis posible a procesos e a prazos orzamentarios, están traballando no

borrador de orzamentos para o ano 2022. E aquí estamos ás portas dese período vacacional, que

probablemente en graza non todos poderán desfrutar, e resulta que aínda non temos aprobados

os deste ano. O que lle quero subliñar, e que vaia para os tres puntos que afectan á modificación

de crédito, é que facer política municipal con presupostos prorrogados, por máis que vostede me

diga que é (…)  non é nin o máis democrático, ni sequera é o máis útil para o benestar da xente. 

Por poñer un exemplo, o par de horas que probablemente hoxe vimos a consumir aquí, serían

moito máis rendibles para a vecindade, se as empregaramos en negociar con antelación suficiente

uns orzamentos que xa recolleran a principio de ano as actuacións que vostede pretende agora

financiar  con crédito extraordinario.  Crédito extraordinario que no fondo,  polo menos desde o

punto de vista etimolóxico,  non ten nada. Dígame senón,  Sr.  Alcalde,  cal  das actuacións que

vostede pretende financiar, non era coñecida? ou perfectamente previsible a finais do ano. 

En todo caso, e indo ó punto en concreto que somete á nosa votación , tiña que dicir tres cousas.

 

Primeira: dou por suposto, que se non se esgotou, polo menos se fixo un esforzo importante en

sondear ós veciños colindantes coa carretera afectados. Porque, se efectivamente hai un sentir

xeralizado de negociar e evitar o procedemento de expropiación, é verdadeiramente temerario

meterse nel. 

Dou igualmente por sentado, aínda que non o verifiquei parcela por parcela no sixpac do estado

que vostede nos facilitou, que todas as parcelas coa referencia catastral que aparecen aí, todas

lindan coa carretera e, polo tanto todas, en maior ou menor superficie, poidan verse privadas duns

metros  que,  indubidablemente,  de non haber  acordo cos prezos,  haberá que someter  pois  ó

proceso de expropiación.

E dou por sentado tamén, e ó mellor é moito sentar, que se non nos facilitou ata o de agora un

anteproxecto ou (…) proxecto, ou como se lle poida chamar, de cal vai ser o trazado lineal coas

actuacións, marxes, etcétera é porque non o ten. Ou o que ten é unha idea tan vaga que ó mellor

(…)  lugar e máis que orientarnos, confúndenos.

Dou por  suposto  todo  iso  e,  como en  todo  caso,  trataríase  de  expropiar  uns  bens  que son

necesarios para acometer unha obra que o BNG, xunto con outros grupos da oposición, no seu

día propuxo, tamén nunha moción, e que se aprobou, non vou incorrer na contradición e agora

votar en contra dun acto de xestión que parece, se non imprescindible, polo menos, sobre o papel,

é probable que nos véxamos abocado a el. Pero precisamente, polo método que se está a facer, a

favor non lle vou votar. 

Vou escoitar os meus compañeiros e xa veremos si me absteño ou incluso, valido finalmente o

sentido do voto

Sr. Alcalde.-  José Manuel.

Sr. José Manuel Pérez (PSOE).- Gracias Sr. Alcalde. 

Ben, sorpréndeme que por parte de algún grupo diga que non ten o proxecto cando os proxectos

incluso os fomos a revisar os propios compañeiros da oposición á oficina técnica. Con respecto a

isto, o proxecto inicial, Sr. Alcalde, o que foi acordado, que foi aprobado aquí no pleno con valor

de, refírome, perdón, refírome ó proxecto de Xaviña fase dous de 272.693,01 proxecto tamén

enviado  a  Deputación  e  proxecto  que  tratamos  economicamente  aquí  en  sesión  plenaria.

Aprobado por tódolos grupos.

Vostede pasounos unha relación de fincas afectadas. Revisei unha por unha con catastro, están

incluídas, pero falta unha. Concretamente Xaviña fase dous, e é a que chega hasta o ben antigo,

que é un cabazo e que alí está posto no proxecto un muro de contención. Entón, a miña pregunta

é: ou se modificou o proxecto, e daquela non concorda con nada do que aprobamos aquí, ou falta

unha finca na relación que vostede nos pasou. Entón eu pediríalle que ó Partido Socialista nos

aclarara este punto porque en función deso será o sentido do voto..

Sr. Alcalde.- Abraham.

Sr. Abraham Gerpe (CSD).- Moitas gracias Sr. Alcalde. 

Ben, a verdade é que non puiden vir á comisión informativa e istou un pouco perdido, non?

Porque  eu  entendo  que  os  proxectos  foron  os  que  se  votaron  no  POS,  presentáronos  os

compañeiros e os proxectos xa estaban redactados. Entón xa se sabía que había que expropiar. 

Despois, eu que eu sepa isto é unha aprobación inicial de modificación de crédito. Supoño que

non haberá que negociar cos veciños antes de saber se tedes cartos pa expropiar. Haberá que

aprobar isto e despois negociar cos veciños, entendo eu. 

Despois acerca de negociar ou non, as negociacións son interesantes pero claro, se é nun prezo

de mercado. O problema está, claro como aquí en Coristanco se gastaron 560.000€ en dúas

parcelas e parece ser que estaba por encima do prezo de mercado. Se as hai que expropiar para

modificar as carreteras e melloralas creo que ninguén vai a estar en contra de ter unha carretera

máis ancha. 

Sempre os máis afectados son os que teñen as parcelas pero ben, os prezos creo que están

dentro da orden de mercado a dous euros e pico/metro cadrado o prezo do solo rústico e a 43

solo urbano. Sempre son contías pequenas. 

Despois claro, coincido co compañeiro do BNG que había que ter un orzamento. Esa é unha

realidade e o estar sempre con modificacións de crédito impídenos ter un cómputo global das

inversións que facemos. Pero falar de non aprobar unha modificación de crédito para os proxectos

que presentamos todos e votamos todos favorablemente, non sei, eu creo que é absurdo. Non lle

vexo sentido. 

Hai que aprobala, polo menos mover o expediente para ver si estas obras están feitas. Porque

díxose nunha intervención que vostede levaba gastado un millón trescentos mil euros. A verdade é

que eu aínda non os vexo na calle. 

Se  hai  cinco  gásteos  todos  porque  eu  non  acabo  de  ver  por  que  temos  que  estar  sempre

aforrando. Un concello é pa dotar ós veciños de servizos non para ter a conta bancaria chea. 

Iso,  cada un,  nas finanzas da súa casa xa fai  como quere.  Pero un concello  que ten unhas

carreteras  que  dan  vergoña,  é  pa  melloralas.  E  se  hai  cinco  millóns  de  euros  gásteos  pa

melloralas . 

Acerca destas obras, non estaba en contra pero tampouco estaba a favor. Votei a favor porque

non vou votar en contra do sistema pero tantas sendas peonís cando temos todo sen asfaltar e os

ríos cheos de mierda, eu non o vía útil. Pero ben, entre todos os compañeiros decidímolo e agora

que esteamos protestando aquí a intevencións de dez minutos pa aprobar unha modificación de

crédito  necesaria  pa  continuar  co  expediente.  Porque  hai  que  entender  que  isto  solo  é  pa

continuar co expediente. Aquí non se está facendo nada nin se está expropiando. Solo se está

poñendo unha presa de cartos nunha bolsa para poder gastalos, que é o que eu entendo, pero

ben, igual non o entendo siquiera. 

Nada máis.

Sr. Alcalde.- Moi ben. 

Aclarar  simplemente  que  calquera  argumento  é  bo  pero  o  descoñecemento  non  é  admisible

porque son os mesmos proxectos que se aprobaron en POS. 

Son  proxectos  que  naceron  da  oposición.  Foron  proxectos  onde  membros  da  oposición

acompañaron os técnicos. Foron proxectos que estiveron a disposición cando se aprobou o POS. 

Son proxectos que ten o seu correspondente apartado de expropiacións, ten planos. Sabemos

perfectamente onde e en que punto imos actuar. O límite da actuación non é outro, non é a taxea

senón é a alienación do plan xeral. É que non se pode actuar nin en menos nin en máis. 

Hai un plan xeral vixente, do ano 2015 e traza unhas alienacións. Pois hai que, obrigatoriamente,

expropiar ata aí. Nin máis nin menos, nin a cuneta, nin pa dentro do muro. É o que di alí na

alienación, esa liña vermella que hai nos planos do PXOM.

A figura da expropiación é unha figura que se utiliza en tódolos concellos  do entorno, pero que

non quere dicir que non haxa acordo. De feito é a maneira de pagarlle con xustiza a todo o mundo

polo mesmo. 

Porque outras negociacións son dadas a outro tipo de resultados e eu creo que todos queremos

fuxir dese modelo non? 

Hai un técnico que fai, que calcula os metros da superficie que hai que meter dentro do dominio

público, poñelo a disposición. Ese técnico en función da natureza do solo, si é urbano, si é rústico,

e das consideracións correspondentes,  determina unha valoración.  Ese sistema permítenos a

ocupación, independentemente que lle da un montón de dereitos ó titular da finca de, si non se

considera suficientemente resarcido, reclamarlle maiores cantidades. E garantízanos outra cousa

que non é menor, que todos sabemos que o título no que se teñen as parcelas, moitas veces, non

permiten acreditar a súa titularidade, co cal lle facemos un enorme favor a esa persoa que lle

expropiamos, aínda que sexa con acordo porque lle podemos ingresar, porque lle podemos, sen

que el teña que ter a finca en documento público ante notario e ante non sei cantas cousas, e

rexistrada e esas cousas. 

Co cal é unha ferramenta máis.

A figura da expropiación sona mal pero é unha ferramenta útil e o concello non ten intención de

pasar  por  encima de  ninguén.  E  os  prezos son  os  de  mercado que determinan os  técnicos

correspondentes. Polo tanto, como mínimo certa sorpresa non? 

Porque calquera outra cousa si  pero descoñecemento non.  Descoñecemento de onde vamos

actuar, de que a expropiación é unha ferramenta que non vai contra ninguén. É unha ferramenta

garantista para o concello e tamén para o usuario. Hai un anexo de expropiacións. Aí dise hasta

onde ten que ir e non é hasta outro sitio que a alineación do Plan Xeral. 

Está trazada desde o ano 2015 co cal diferenza, ningunha. 

A partir de aí, creo que houbo bastantes reunións entre o técnico ou o equipo técnico que está cos

proxectos de expropiación e  os  redactores dos proxectos  e o  técnico municipal,  onde houbo

axustes que inicialmente non consideraba o proxecto e pode ser aí. 

A min dáme a impresión que axustaron ben, que non quedou nada, que se refixo varias veces

estas fincas que son as de actuación. En todo caso eu tomo nota do Partido Socialista, desa

aportación do Partido Socialista e se realmente iso é así pois emendarase o antes posible. 

Pero,  en todo caso,  eu creo que se traballou  bastante no tema.  Non podo asegurar  que os

técnicos non cometan un error pero, en principio, traballouse moito nos tramos, moitas veces entre

os distintos actuantes que é o técnico municipal, o técnico redactor do proxecto de expropiación e

os técnicos redactores dos proxectos que se presentaron na Deputación, porque son ademais tres

diferentes. Así que houbo bastantes reunións.

Amancio, tes a palabra

Sr. Amancio Lavandeira (TEGA).- Moitas gracias Sr. Alcalde. 

A verdade é que vostede acaba de comentar un tema que, de algunha maneira tamén pode coller

como  base  para  todas  as  demais  obras  que  vai  a  facer  de  aquí  en  diante  o  Concello  de

Coristanco, que é que calquera pista que se vaia a arranxar, calquera rúa que se pavimente,

vostede vai a seguir, segundo dixo, o que marca a lei que é hasta alineacións. 

Polo tanto,  se estamos falando de que aquí  vostede vai  a  seguir  esa norma de que son os

proxectos que presentaron os da oposición, que vai a marcarlle, a esixirlle que se vaia con esas

alineacións que marca o Plan Xeral do Concello de Coristanco, pois eu entonces diríalle que ou

para todos ou pa ninguén. É dicir, se a partir de agora vamos a empezar a deseñar tódalas obras

que vai  haber de aquí en diante con todos os arranxos, con todas as novas pistas que se abran

ou que se arranxen. Pois entón tamén lle diríamos: oiga, pois aplique as alineacións e a partir de

agora pois ben vamos a funcionar e vamos a construír segundo marcan esas alineacións. 

¿Que quero dicir con isto? Pois que ou pa todos ou pa ninguén. É dicir, se de aquí en diante ese

vai ser o seu “modus operandi” ampliar as pistas vía expropiacións pois non temos nada que dicir

ó respecto. 

Pero, por favor, non se escude en que a estas si que  hai que expropiar por o que fora, pero todas

as demais que vostede está facendo, que está vostede executando, que é un montón delas que,

de  feito,  fai  pouco aprobou  preto  de tres  millóns  de euros  para  facer  obras  no Concello  de

Coristanco. Entonces, se vai a executar todas esas obras, nos proxectos correspondentes lle diría:

por  favor,  aplíquese  en  función  desas  alineacións  que  marca  o  Plan  Xeral  do  Concello  de

Coristanco. Igual ca vai aplicar nestes proxectos en concreto que, por certo, cando a oposición os

presenta e os aproba, non está incluído este tipo de información. E en algún sitio tampouco era

condición “sine qua non” habelas executado, é dicir, non teríamos, posiblemente, igual que se

fixeron outras  moitas  pistas  por  aí  adiante  con  cargo ó  POS das Deputacións,  salvo  acordo

concreto con cada un dos veciños onde diga oe pois vamos a endereitar esta curva, e o veciño

está de acordo en que endereitemos esta curva e cede a cambio noutro lugar, ben pois por nós é

unha maneira correcta de actuar. 

Pero si a partir de agora, como moi ben di vostede, o asunto é que hai que ir polas alineacións

pois, efectivamente, vaiamos polas alienacións.

Sr. Alcalde.- Antonio tes a palabra.

Sr. Antonio Pensado (ALVC).- ratificámonos.

Sr. Alcalde.- José Antonio.

Sr. José Antonio Andrade (BNG).- Si, moitas gracias. 

Dúas pequenas aclaracións. Efectivamente eu non pretendía ignorar, faltaría máis, que todos os

membros do concello, portavoces da oposición, acompañamos, efectivamente, ós técnicos que

fixeron  o  proxecto.  Expuxémoslle  máis  ou  menos  cal  era  un  pouco  a  nosa  idea.  Fóronnos

indicando onde podía haber dificultades dun ou doutro tipo. 

Efectivamente,  tiven  Ó  procedemento  (…)  aínda  que  non  me  dediquei  a  estudalo  porque

tampouco o entendería, nin pretendo, o proxecto que logo se remitiu á Deputación. 

Pero  en todo caso (…) establecía  que o alineado concreto das parcelas,  aos  efectos dunha

expropiación, xa figuraban nese proxecto como un anexo. Doume por máis que ilustrado nese

sentido, o que vostede di e ben, non fago máis fincapé nese aspecto.

Sr. Alcalde.- José Manuel, Partido Socialista.

Sr. José Manuel Pérez (PSOE).- Gracias Sr. Alcalde. 

Ben, evidentemente, son proxectos que propuxo a oposición. 

Non sei se ó final me pode responder porque a secretaria pediume o dato da finca e non sei se lle

respondeu o técnico. Desde logo non vou votar en contra de algo que propuxemos, de algo que

tivemos acceso e de algo que necesitamos dotar economicamente para seguir adiante. Sería, pois

non sei, nada racional pois dicirlle ós veciños: vamos a facer isto, vamos a propoñer isto e chegar

agora aquí e dicir que no.

Sr. Alcalde.- moi ben, Abraham

Sr. Abraham.-  Nada, ratificar o que dixo agora o compañeiro do PSOE que creo que sintetizou

cunhas palabras perfectas. Nada máis

Sr. Alcalde.-  Ben pois procedemos polo tanto a votar a aprobación inicial  da modificación de

crédito 6/2021. Concesión de crédito extraordinario 4/2021 por un importe de 62.577,16 euros;

dos cales 36.528,09 son para o tramo de Avieira-Oca e 26.049,07 para o tramo de igrexa de

Xaviña. 

Procédese  á  votación  da  modificación de crédito  6/2021.  Concesión de crédito  extraordinario

4/2021 por un importe de 62.577,16 euros;  dos cales 36.528,09 son para o tramo de Avieira-Oca

e 26.049,07 para o tramo de igrexa de Xaviña co seguinte resultado:

A favor: PP(5), PSOE (1), CSD (1).
Abstencións: TEGA (3), BNG (1).
En contra: ALVC (2).

Consecuencia do anterior queda aprobada a modificación de crédito 6/2021. Concesión de crédito

extraordinario 4/2021 por un importe de 62.577,16 euros;  dos cales 36.528,09 son para o tramo

de Avieira-Oca e 26.049,07 para o tramo de igrexa de Xaviña.

3. MODIFICACIÓN DE CRÉDITOS 7-21 EXPTE. CRÉDITO EXTRAORDINARIO 5-21
(100.115,19 €)

Toma a palabra o Sr. Alcalde para explicar o contido da proposta que é a que segue:

“PROPOSTA AO CONCELLO-PLENO

Valorado por esta Alcaldía a necesidade de acometer os gastos detallados mais adiante,  que pola

súa propia natureza, finalidade e características considéranse urxentes e inaprazables, e para os
que non existe dotación orzamentaria actual no Orzamento do ano 2020 prorrogado para o 2021.

Vistos os resultados positivos da liquidación do orzamento do ano 2020, que amosa un remanente
líquido de tesourería de 5.792.347,33 euros.

Visto que o artigo 177 do Real Decreto lexislativo 2/2004, polo que se aproba o Texto refundido da
Lei reguladora das facendas locais sinala que cando houbera que realizar algún gasto que non
poda demorarse ate o exercicio seguinte, e non exista no orzamento da corporación crédito o sexa
insuficiente ou non ampliable o consignado, o Alcalde poderá ordenar a incoación dun expediente
de crédito extraordinario no primeiro caso, o suplemento de crédito no segundo. E que no apartado
4 do antedito artigo figura o remanente  líquido de tesourería como un recurso posible  destas
modificacións.

Vistas as necesidades posta de manifisto que esta Alcaldía entende que deben de acometerse a
maior brevidade posible, por afectar con carácter xeral a cidadanía e aos  servizos municipais
básicos de prestación obrigatoria segundo o seguinte detalle: 

APLICACIÓN IMPORTE CONCEPTO

2021.231.63201 26.456,65 €
LEGALIZACIÓN E POSTA EN FUNC. ASCENSOR 
EDIF. ANTIGA CÁMARA AGRARIA

2021.231.63201 23.000,00 €
INSTALACIÓN PARA SUBMINISTRAC. ELECTRICA 
EDIF. ANTIGA CÁMARA AGRARIA

2021.337.63203 8.751,42 €
INSTALACIÓN PARA SUBMINISTRAC. ELECTRICA 
LOCAL SOCIAL CEREO

2021.337.62203 11.999,08 €
COFINANCIAMENTO ACHEGA VICEPRESIDENCIA 
REMODELACIÓN
E CREACIÓN PARQUES INFANTÍS

2021.454.60900 29.908,04 €
COFINACIAMENTO ACHEGA AGADER PLAN MARCO
CAMIÑOS RURAIS 2020-21

Visto o Informe preceptivo e non vinculante emitido pola Intervención Municipal, en relación á
utilización do Remanente Líquido de Tesourería e a tramitación dun  expediente de aprobación de
Crédito Extraordinario, proponse ao Pleno do Concello a adopción do seguinte acordo:

Primeiro.- Aprobar inicialmente a modificación de crédito núm. 7/2021 de concesión de Crédito
Extraordinario (expte. CE 5/2021)  por importe de  100.115,19 euros,  e nas seguintes aplicación
orzamentarias:

APLICACIÓN IMPORTE 
2021.231.63201 26.456,65 €
2021.231.63201 23.000,00 €

2021.337.63203 8.751,42 €
2021.337.62203 11.999,08 €
2021.454.60900 29.908,04 €
TOTAL 100.115,19 €

O devandito Crédito extraordinario finánciase integramente con cargo ao Remanente líquido de
tesourería para gastos xerais resultante da liquidación do Orzamento do exercicio 2020. 

Segundo.- O precitado acordo plenario de concesión de Crédito Extraordinario está suxeito ás
mesmas  formalidades  procedimentais  que  a  aprobación  dos  Orzamentos  da  entidade  local,
previstos polo artigo 169 do Real  Decreto Lexislativo 2/2004, de 5 de marzo,  Reguladora das
Facendas Locais.

Documento asinado dixitalmente por Juan Carlos García Pose, Alcalde do Concello, na data que
se indica na marxe.”

Sr. Alcalde.- Amancio, tes a palabra.

Sr. Amancio Lavandeira (TEGA).- Moitísimas gracias Sr. Alcalde. 

Efectivamente,  antes falou do tema dos orzamentos.  Se realmente o concello,  vostede tivese

aprobados  os  orzamentos  do  2021  podía  recoller  todas  estas  modificacións,  todas  estas

propostas. 

Vostede ten un orzamento aprobado a finais do ano pasado, de feito. Agora está prorrogado.  É

curioso  porque  xa  se  podía  haber  posto  ou  haber  metido  este  tipo  de  necesidades  nese

orzamento que vostede aprobou a finais do ano pasado. 

Claro, entón agora, ben pois vamos gastar, ou vamos investir 100.000 € nesas cinco actuacións. 

É o curioso, é curioso a verdade é que bastante porque unha delas, por poñer un exemplo, que é

o local social de Cereo, fai un par de plenos vostede xa trouxo aquí outra modificación máis para

ese local social de Cereo. Pero resulta que, ou curiosamente era porque a empresa que construíu

o local social  de Cereo, pois licitouno cun diñeiro e resulta que despois viu que había outras

necesidades e houbo que ampliar o orzamento, houbo que ampliarlle o gasto para ese local social

de Cereo. Vale. 

Ben, pois agora volve a haber que traer outro gasto a maiores. Ó final é un non parar, hai que

traer outra aprobación máis de 8.700€ pois para levar a instalación eléctrica a dito local social de

Cereo. Entón, ¿Qué quere dicir? Home pois supoño que quen fai esa dirección de obra, os que

fan esas direccións de obra que cobran bastante, por certo, e que me da a sensación de que

incluso lle da bastante a dedo esas direccións de obra, pois algo terán que ver tamén. É dicir, se a

cousa está máis ou menos preparado para levar a cabo ese tipo de actuacións e esas direccións

de obra.

E tamén é interesante que tamén trae aquí precisamente, do plan AGADER, do plan marco, que

tampouco sabemos realmente que proxecto é o que vostede quere cofinanciar. 

É dicir, quere que se lle aprobe agora trinta mil euros para os camiños rurais da anualidade 2020-

2021, entendo que terá que xustificalos agora. Pero, sen embargo, volvemos ó mesmo. É dicir,

vostede quere que lle demos o visto bo a ese tipo de gastos, pero nin sequera sabemos onde vai

executar ese tipo de actuación. 

É dicir,  que dalgunha  maneira,  o  que  tería  que facer  era  facilitarnos toda a  información dos

expedientes, porque me da a sensación, repito unha vez máis, que os expedientes llos está dando

á oposición, pois a contagotas. Pois facilitarnos, unha vez máis pa saber, ben, pois este plan

marco que temos que cofinanciar coa Xunta de Galicia e que o concello ten que poñer trinta mil

euros, pois vai destinado a camiños rurais, vale pero ¿a que camiños rurais? 

Polo menos nos podía dicir a que camiños rurais vai destinado. Polo menos nos podía haber

proporcionado o proxecto deses camiños rurais, digo, máis que nada para estar un pouco máis

enterados. 

 E, finalmente outro tema que é a Cámara Agraria non?, é dicir, tanto a legalización da posta en

funcionamento do ascensor desa Cámara Agraria,  como despois  a instalación do subministro

eléctrico da Cámara Agraria, home, eu alégrame que, de unha vez por todas, se lle poida dar uso

a esa Cámara Agraria porque xa no seu momento falamos que, é un local que ademais está

empregando algunha asociación veciñal e, claro, se non reúne as condicións de habitabilidade eu

entón, pois tamén non sei como é posible que ese edificio estea aberto. É dicir, se non reúne as

condicións de accesibilidade, se non está dado de alta, se hai unha serie de problemas con ese

edificio pois tampouco entendo que teña as portas abertas para facer unha serie de actividades

porque claro, se sucede calquera desgraza pois entendo que o concello vai a ser responsable do

que poida pasar neso, nun edificio que a día de hoxe teoricamente non estaría habitable ou polo

menos non se podía facer alí unha serie de actividades como está facendo. 

Está claro que cada parroquia ten que ter os seus locais sociais. Evidentemente Traba non ten un

local  social.  O que hai  que facilitar  efectivamente,  ó mellor  é  a adquisición de algún edificio,

dalgunha casa ou unha construción nova para que ese tipo de asociacións poidan dispoñer deses

locais sociais porque temos locais sociais por practicamente tódalas parroquias pero resulta que a

parroquia emblemática do concello como é Traba non dispón dun local social. 

Entón está claro que non son, aínda que se estean utilizando instalacións pois ben estamos vendo

que non se están utilizando, ou polo menos o seu uso non é de todo correcto de que teñan as

portas abertas para que se estea facendo desa maneira, dese xeito. Nada máis.

Sr. Alcalde.- moi ben. Antonio tes a palabra.

Sr. Antonio Pensado (ALVC).- Si. Gracias Sr. Alcalde. 

Ben, tamén nos pide o apoio para ese tipo de inversións. 

No caso de Cereo ten que recoñecer que o técnico que o asesorou, se equivocou porque fai

poucos plenos pediu unha inversión e resulta que non fixeran as xestións con Unión Fenosa ou

como se chame agora neste momento e , no no, esa obra vale en parte pero hai que ir conectar a

outro lugar. 

Iso quere dicir que unha mala asesoramento dos técnicos que vostede ten, polo tanto, é necesario

que se entregue a luz sen, ten que recoñecer que aí os técnicos se equivocaron.

 Cando fala de camiños, ben, a nós tennos que deixar claro, son camiños ou é camiño. Porque o

outro día fixen unha pregunta e vostede dixo que era un camiño pero agora fíxome na orden do

día e volve a incluír non “camiño”,“camiños”. 

Entonces, a nós gustaríanos, debía de estar aquí unha copia do expediente co seu plano para

saber onde empezaba a obra e onde termina. 

Ben, espero que mo aclare agora e tome nota a ver se non vai a ser camiño, poida ser que sexan

varios camiños, non?

En canto ó local social. Ben, a min paréceme demasiado caro o ascensor, pero ben, aí hai unhas

empresas especializadas en ascensores e, pois serán esas cantidades e claro, dunha vez por

todas dotar deses últimos detalles para poñer un edificio tan importante como está aquí fronte á

casa do concello, en funcionamento. 

Repito, gustaríame que me falara se son camiños ou camiño. Nada máis

Sr. Alcalde.- moi ben. José Antonio.

Sr. José Antonio Andrade Figueiras (BNG).- Si, gracias alcalde. 

Obxectivamente ningunha desas reformas e traballos ou instalación definitiva de servizos se pode

pospoñer. 

Nos ofrece reparo importante, quero dicir, que todo o que aparece incluído para cubrir con esa

modificación de crédito de máis de cen mil euros, pois efectivamente é necesaria.

O edificio da Cámara Agraria, inverteuse moito tempo e moitos cartos. Durante tamén bastante

tempo  estibo  aí  dando  vergonza  desde  o  punto  de  vista  estético  na  esquina,  no  que  é

practicamente  o  corazón  do  concello  e  paréceme moi  desexable  que  iso  se  utilice  a  pleno

rendemento  e  ademais  que  se  faga  en  condicións  de  seguridade  para  evitar  problemas  de

seguridade? patrimonial.

Si me sorprende, e verdade que se me escapan algunhas cuestións de custe, que un ascensor

que foi colocado non fai tanto tempo, requira agora dunha, non sei se adaptación parcial, supoño

que substitución non será, pero ben que acade ese importe de máis de 26.000 euros porque ben,

insisto,  escápaseme  o  que  é  un  custe  do  mantemento  no  meu  caso  dun  edificio,  nunha

comunidade de veciños. 

En todo caso, si non hai alternativa de posta en funcionamento máis barato, haberá que cubrir esa

partida.

No caso de Cereo, efectivamente, estiven buscando a acta do pleno no que se abordou  a outra

modificación de crédito para pagar outras partidas que non estaban inicialmente contempladas e

vólvolle a dicir o mesmo. O final eu case istou máis preocupado polo uso que se lle vai a dar,

porque  si  resulta  que,  pese  a  estar  constantemente  gastando  cantidades  suplementarias  no

edificio como tal e non o damos aberto non se dan celebrando alí actividades, non é lugar de

concorrencia veciñal, non hai  actividade cultural, non sirve para dinamizar a parroquia, entonces

si que son cartos verdadeiramente tirados

No dos parques infantís, ben pois todo o que se refunde aquí é pouco. 

Aínda  que  nenos  non  temos  moitos,  os  poucos  que  temos  mimalos  ou  atendelos  como  se

merecen.

Respecto da última partida, que é a dos camiños rurais quería que me precisara se é posible,

saber que porcentaxe supón sobre o total nese caso? a investir, eses trinta mil euros

(varias persoas falando á vez)   adonde ía Sr. Alcalde é que na comisión informativa precisounos

que se trataba do vial que vai desde Brenlla ata Couso.

Sr. Alcalde.-  ata O Porto.

Sr. José Antonio Andrade Figueiras (BNG).- Ata o Porto, ben, ese tema que saliu aquí varias

veces a colación no pleno, entre outras cousas, o BNG interesouse no seu día por algún tramo en

concreto que estaba anotado, reflexado, pensouse tamén  (…).

En principio estamos todos (…) pola mellora dese vial. 

No obstante, os trinta mil euros que quere dispoñer, pode ser moito ou pode ser pouco en función

do que supoña a inversión total.  Porque si  son douscentos mil  euros e o risto ven da Xunta

(inaudible) ganas de tirar pola borda cartos que non son para unha utilidade máis que manifesta. 

Vou esperar tamén un pouco o sentir dos demais compañeiros para decantarme, ben polo voto

favorable, ben pola abstención. Gracias.

Sr. Alcalde.-  J. Manuel, Partido Socialista.

Sr. José Manuel Pérez (PSOE).- Gracias Sr. Alcalde. O Partido Socialista xa anunciou en varias

ocasións en distintas sesións plenarias o bo facer. Val máis facer pouco e ben que facer moito e

mal. 

Non entendemos como, o que trae aquí, pois cousas que xa debían estar feitas. O legalizar, ben

agora chámanlle legalizar porque no seu día non se fixeron ben as cousas. Legalizar o ascensor,

cando a normativa, ben, evidentemente cambiou no 2017. Puido estar legalizado e puido estar

operativo. O mesmo pasa coa Cámara Agraria. Evidentemente o subministro eléctrico, pois non

sei que pasaría se un particular estivera con luz de obra tantos anos. 

Seguramente que despois nos queixamos de que non chegan as accións ou de que temos que

pagar facturas atrasadas. 

Ben pois o Partido Socialista, desde logo, non aposta por ese camiño, aposta polo bo facer.

Respecto ó local social de Cereo pois, evidentemente, aí comparto sensacións con algún portavoz

sobre a posta en marcha xa. É necesario que se instale a acometida eléctrica. Pero referente ó

local  social  de  Cereo,  Sr.  Alcalde,  na  última  sesión  que  se  comentou  respecto  a  este  local,

falárase pois dun incremento de desbroces, dun montón de vexetación que cubría arredores.

Esperemos que se lle  de luz dunha vez por todas.  Esperemos que se poña en marcha e a

disposición dos veciños porque se non dentro de pouco nos traerá outra factura polo abandono do

edificio. 

Referente a parques infantís, eu creo que é necesario pois dotar ó concello destas áreas infantís,

sobre todo para o desfrute dos máis pequenos. 

E en canto a camiños rurais e cofinanciamento da pista que vai do Porto a Brenlla, tal como

comentamos na comisión informativa, o Partido Socialista xa propuxo e xa expresou o sentir sobre

do estado das vías,  en particular  de todas as vías de Coristanco que,  por certo Sr.  Alcalde,

acércase o inverno. Temos aí pendente proxectos que recentemente foron aprobados e a día de

hoxe aínda seguen aí no aire.

Entón, o Partido Socialista, vendo que son obras necesarias e a posta en servizo de edificios

necesarios tamén para os veciños. Sobre todo pois o da Cámara Agraria, o sentido do voto será

favorable. Gracias

Sr. Alcalde.- moi ben. Abraham

Sr. Abraham Gerpe.- Moitas gracias Sr. Alcalde. 

Ben, comparto algunhas reflexións que acaba de comentar o compañeiro do PSOE en que son

cousas que hai que facer e tampouco lle hai que dar moitas voltas, pero si que quería facer unha

reflexión porque temos tendencia sempre que vimos ó pleno de criticar os prezos. 

Temos esa tendencia, vaise facer unha marqueina e costa cen euros de máis. E sen embargo

nesta, a ninguén lle chamou a atención que por un edificio que temos aí con luz de obra, lle temos

que pagar 23.000 a Fenosa para que nos dea luz? Ou sexa, para que nos deixe a mesma. 

Isto, coma no local social de Cereo, 8.700 euros. 

Isto a min paréceme, sinceramente unha estafa, pero unha estafa a nivel nacional. Gas Natural

Fenosa ou a compañía que sexa, imaxinámonos que é unha compañía de transportes. Ti compras

un camión de area, tes un camión de dez metros cúbicos, pero necesitas vinte. Entón non che fan

dous viaxes, Fenosa diche: cómprasme o camión e a maiores despois págoche a area. E ninguén

neso, en serio? Ou sexa, 23.000 euros e xa ten luz enganchada? 

Se  ten  luz  de  obra  ten  luz,  traballa  eh.  A electricidade  suma os  quilovatios  seguro  máis  ca

suficientes para dar de alta o edificio. 

Pois isto, igual desde o concello , nunca se me ocorreu, pero debíamos presentar unha moción

todos, porque isto, a nivel España é unha estafa. 

Pásalle a todos os usuarios, xa pagamos a luz cando a consumimos na casa. Así como non

pagamos cada antena de teléfono que se pon e sen embargo, todos usamos internet. Temos

datos. Pois eu creo que 23.000 euros é un atraco a mano armada, que o hai que pagar? 

Por suposto, porque se non temos o edificio con luz de obra, que non sei cal é o problema. E oito

mil en Cereo, pa que? Pa tirar un cable dun poste a outro? Home, o cobre ta caro, pero Dios mio,

non é tanto eh. 

Entonces eu quería facer esa pequena reflexión. Temos tendencia a criticar sempre as empresas

pequenas que, ben esquecémonos do imposto de sociedades, imposto de autónomos, imposto de

todo e claro cóbrannos 150 euros por un día e poñémonos nerviosos que onde se gana iso. 

E sen embargo, vemos natural de todo darlle 23.000 euros por non facer nada. 

Xa ten luz eh, e non lle van facer nada, nin a van pasar por baixo nin van (…).

Poden facer o proxecto máis complexo do mundo que vai quedar enganchada na fachada como

está. E se non verémolo cando se pague. Eu quero ver eses cables quitados e vounos ver aínda.

Entón,  a  posta  en  funcionamento  do  edificio  é  necesaria  porque  temos  poucos  edificios  no

concello, ata non temos abondo. ¿Qué sucede? 

Que tamén podemos fixarnos un pouco na tendencia que fan as grandes empresas. Amancio

Ortega, sen ir máis lonxe, que para min é un referente en economía, pois agora cerra mil tendas. 

Ten sete mil, tenas pagas e sen embargo cerras porque cando unha cousa non é rentable ó mellor

compensa cerrala. 

Non digo que compense cerrar este edificio, pero xa estamos metendo outros 50.000 euros. Nun

edificios que, desde o 2009, nada mais ca fixo estropear visualmente a curva en Coristanco, que é

moi vangardista, quedaría moi ben en Dubai porque hai cartos de sobra para ter edificios moi

chulos pero aquí rompe coa estética do concello, que xa non é boa, e iso aínda a empeora, desde

o meu criterio técnico que é nulo, non? 

Pero si que penso que, outros 50.000 euros, a ver se os damos rendabilizado nos anos de uso do

edificio. Claro, xa foi construído no 2009, xa istou vendo un arranxo do tellado porque ademais

ese tipo de tellados ten tendencia a filtrar auga, xa vexo que lle hai que cambiar as velux de arriba

que han ser caras … e entonces vamos seguir, seguir, seguir… compensa? 

Igual si porque está construído, pero falaba outro compañeiro de comprar outro edificio para, pois

eu creo que temos edificios de sobra, porque témolas pistas moi malas de manter, e sen embargo

50.000 euros pa ese edificio. 

E creo que xa van 700000, nun edificio que non ten oitenta metros útiles por planta. 

Porque podedes entrar e a distribución é, cuanto menos, bonita, pero útil moi pouco. 

Entonces, simplemente me chama a atención de gastar 23000 euros en darlle luz a un edificio que

xa ten luz e 8.700 en Cereo. 

Non sei onde van enganchar, igual enganchan en Xaviña, entonces teñen que levar moitos metros

de cable, pero isto é unha vergoña desde o meu punto de vista. Nada máis

Sr. Alcalde.-  Ben empezamos, por enlazar co que acabas de dicir. 

A instalación dese edificio e en monofásico. Temos que levar tres fases porque é obrigatorio para

a  potencia  do  ascensor.  Hai  distinta,  a  información  técnica  que  puido,  probablemente  sabe

bastante máis Enrique pero falan de que hai que ir a buscar, soterrar e seguramente ir hasta ese

poste a sitios diferentes. Ese edificio, non é o único problema o do enganche, a legalización,

senón que tivo que pasar unha O.C.A tamén pola súa desactualización. 

Atopáronse cousas aí,  ben houbo que cambiar  aí  un montón de equipamentos,  equipos,  por

exemplo  as  emerxencias  non cumprían ou incluso atopámonos que había  moitos  enchufes  y

tomas onde o único que tiña era o cable metido. Era un cable de dez centímetros.

Sr.  Abraham Gerpe (CSD).-  Unha última cuestión,  Fenosa encárgase da parte de dentro do

edificio ou solo de enganchar a liña?

Sr. Alcalde.- No no, da parte de, istou dicindo cal é a situación do edificio. 

Porque eu simplemente o quería unir a que temos que preocuparnos, si queremos ir resolvendo

cousas ou non. Porque como estas van a vir bastantes. 

Temos a gardería con luz de obra tamén. E temos o colexio Xosé Pichel con luz de obra tamén. E

aí púxose un centro de transformación que non, que custou un montón de cartos no seu momento

y que nunca funcionou pero agora non cumpre a lei para dar de alta e hai que poñer un centro de

transformación novo. 

Esa é a vida diaria e eu o que pretendo dicir aquí é simplemente que, Fenosa ten os seus tempos.

Fenosa acaba de darnos fai poucos días datos que pedimos fai meses. Despois de mandar mails

e insistir e insistir. Acaba de pasarnos un presuposto de Cereo pois, non sei, despois do último

pleno con diferenza, por iso foi o tema de incluílo aquí.

A redacción do proxecto orixinal non contemplaba o enganche que si é preceptivo por parte de

Fenosa.  Tampouco contemplaba os  enganches a  saneamento  nunha carretera  da Xunta  que

houbo que facer unha serie de actuacións. 

Moitas veces os problemas vanse resolvendo na medida que se plantexan non? E non tempo,

pois non son a 31 de decembro neste caso o de Orona que foi a empresa instaladora do ascensor,

a maioría das empresas competidoras non nos quixeron nin presupostar, ¿Por qué? Porque os

certificados de fabricación tenos esa empresa e é esa empresa a que ten que dar todos eses

certificados para poder inscribir en industria.

Despois, en relación ó descoñecemento, ben eu creo que se falou do proxecto de camiños rurais,

digo camiños en plural porque así é como se coñece a liña de axudas da Consellería de Medio

Rural,  de AGADER, que é o plan marco de mellora de camiños rural,  e por iso,  pero cíñese

estritamente ó tramo que está entre O Porto e Brenlla. Non hai máis ca iso. 

Atañe, o AGADER cofinancia o 54% y o concello ten que aportar a partida restante. Tamén dicir

que hai unha resolución do 10/3 na que se solicita e na que se cita literalmente para que actuación

se solicita esa axuda do plan marco de camiños do ano pasado.

Despois, o primeiro uso oficial que, supostamente, vai a ter ese edificio, unha vez cumpra os

trámites, é o de que como mínimo polo menos dúas plantas serán destinadas a servizos sociais

sen prexuízo de que despois se poida facer outro tipo de uso. Nada máis. Abrimos o turno outra

vez. Amancio tes a palabra.

Sr. Amancio Lavandeira (TEGA).- Non temos nada máis que aportar sobre o tema.

Sr. Alcalde.- José Antonio, J. Manuel, pois procedemos polo tanto a votar o punto número tres do

orden do día que se trata de aprobar inicialmente a modificación de crédito 07/2021 de concesión

de crédito extraordinario 5/2021 por un importe de 100.115,19€.

Procédese á votación de aprobación inicial de  modificación de crédito 07/2021 de concesión de

crédito extraordinario 5/2021 por un importe de 100.115,19€ co seguinte resultado:

A favor: PP(5), PSOE (1), ALVC (2), CSD (1).
Abstencións: TEGA (3), BNG (1).
En contra: Non hai.

Sra. Elena González (Secretaria).-  Antonio perdona, el sentido del voto

Sr. Antonio Pensado.- no no, votei a favor

Consecuencia  do anterior  queda aprobada inicialmente  a  modificación  de crédito  07/2021 de

concesión de crédito extraordinario 5/2021 por un importe de 100.115,19€.

4. MODIFICACIÓN DE CRÉDITOS 8-21 EXPTE. CE 6-21 (8.000 €)

O Alcalde toma a palabra para expoñer o contido da proposta que ten o contido que se indica a 
seguir:

“PROPOSTA AO CONCELLO-PLENO

Valorado por esta Alcaldía a necesidade de continuar coa rehabilitación e mellora dos edificios
municipais que acollen as nosas Escolas Unitarias e tendo en conta as actuacións xa realizadas
noutras escolas, estímase necesario neste intre proceder á reforma, rehabilitación e mellora do
interior da Escola Unitaria na parroquia de Oca.

Visto que segundo as previsións de gastos a acometer non existe neste intre no Orzamento do ano
2020 prorrogado para o 2021 crédito suficiente para levar a cabo unha mellora que se estima nuns
8.000 euros.

Vistos os resultados positivos da liquidación do orzamento do ano 2020, que amosa un remanente
líquido de tesourería de 5.792.347,33 euros.

Visto que o artigo 177 do Real Decreto lexislativo 2/2004, polo que se aproba o Texto refundido da
Lei reguladora das facendas locais sinala que cando houbera que realizar algún gasto que non
poda demorarse ate o exercicio seguinte, e non exista no orzamento da corporación crédito o sexa
insuficiente ou non ampliable o consignado, o Alcalde poderá ordenar a incoación dun expediente
de crédito extraordinario no primeiro caso, o suplemento de crédito no segundo. E que no apartado
4 do antedito artigo figura o remanente  líquido de tesourería como un recurso posible  destas
modificacións.

Visto o Informe preceptivo e non vinculante emitido pola Intervención Municipal, en relación á
utilización do Remanente Líquido de Tesourería e a tramitación dun  expediente de aprobación de
Crédito Extraordinario, proponse ao Pleno do Concello a adopción do seguinte acordo:

Primeiro.- Aprobar inicialmente a modificación de crédito núm. 8/2021 de concesión de Crédito
Extraordinario  (expte.  CE  6/2021)  por  importe  de  8.000 euros,  e  na  seguinte  aplicación
orzamentaria:

APLICACIÓN IMPORTE CONCEPTO

2021.323.63203 8000
REFORMA INTERIOR ESCOLA 
UNITARIA OCA

O devandito Crédito extraordinario finánciase integramente con cargo ao Remanente líquido de
tesourería para gastos xerais resultante da liquidación do Orzamento do exercicio 2020. 

Segundo.- O precitado acordo plenario de concesión de Crédito Extraordinario está suxeito ás
mesmas  formalidades  procedimentais  que  a  aprobación  dos  Orzamentos  da  entidade  local,
previstos polo artigo 169 do Real  Decreto Lexislativo 2/2004, de 5 de marzo,  Reguladora das
Facendas Locais.

Documento asinado dixitalmente por Juan Carlos García Pose, Alcalde do Concello, na data que
se indica na marxe.”

Sr. Alcalde.- Amancio, tes a palabra.

Sr. Amancio Lavandeira (TEGA).- Si, segundo xa expuxemos na comisión informativa, hai algún

dato  que  non  nos  coincide,  dito  sexa  de  paso,  Terra  Galega  sempre  apostou  pola

acondicionamento, as melloras, pola infraestrutura dos colexios, das escolas que teñamos a cargo

no concello. Igual que os pavillóns polideportivos etc, etc.

Non obstante, sorprendeunos esta modificación de crédito que nos trae aquí. 

Non é tampouco un importe moi esaxerado, son 8000 euros. Pero é que, tal e como vostede

publicou o 21 de xullo,  na páxina do concello de Coristanco di:  obras, no día de hoxe deron

comezo as obras de reforma e mellora da escola unitaria de Oca. 

Traballadores  incorporados  recentemente  a  través  do  programa  PEL  emprego  serán  os

encargados destas tarefas que consistirán na renovación dos aseos, no arranxo da entrada, no

falso teito, no cambio de solo e melloras no illamento do centro. É dicir, eu non sei se isto agora

ten un encaixe legal, aprobar unha modificación de crédito de obras que xa empezaron porque

sería a mesma situación que o que vostede acaba agora de aprobar. 

É dicir, vamos a supoñer que xa estiveran colocando o acondicionamento dos ascensores ou que

estiveran conectando o  alumeado,  a  electricidade,  digamos do  local  social  de  Cereo ou  que

estivera xa expropiando esas fincas para levar a cabo as obras de o POS sobre adecentamento

dos viais públicos non? 

É dicir, non sei a que ven esta modificación de crédito tendo en conta que esas obras xa se están

executando. E quixera que constase en acta ademais. 

Estanse executando estas obras, o cal é lóxico que se executen agora no verán. Pero estanse

executando obras que agora vostede colle e nos trae como unha modificación de crédito. A ver, a

partida  de  obras  do  concello  de  Coristanco  creo  que  ronda  sobre  trescentos  mil  euros  nos

orzamentos. Eu creo que non sería necesario pois para dicir oe vamos a comprar uns ladrillos,

vamos a  comprar  unha serie de cousas pois  traer  aquí  unha modificación de crédito  porque

entendo que a partida de obras xa ten diñeiro suficiente como para facer iso. 

Entendo que tampouco se vai a contratar ningunha empresa porque o están facendo os operarios

ou traballadores que están no programa PEL emprego da Deputación. 

Por tanto,  repito, o noso enfoque,  incluso a nosa votación é moi dubidosa no sentido,  repito,

porque estase facendo unha obra, estase executando xa, posiblemente incluso xa case estará

facendo, remodelándose, adecentándose e o que vostede trae aquí é algo como poñendo o carro

diante dos bois. Entón , para nós, non ten moito sentido esta modificación de crédito. Nada máis.

Sr. Alcalde.- Antonio

Sr. Antonio Pensado (ALVC).- Gracias Sr. Alcalde. 

Nós xa dixemos na comisión informativa que ben, vostede iniciou as obras  e llo acaban de decir,

non sei que encaixe de legalidade pode levar esta obra. 

Pero mire  vostede, están traballando os obreiros. As características destas escolas sabe cales

son, está afectando, esta obra afecta á estrutura do edificio. 

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de 
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)              30

C
V
D
:
 
m
Q
U
T
Q
N
U
b
a
W
f
W
S
B
H
s
r
r
W
a

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

F
I
R
M
A
D
O
 
P
O
R
 
 
E
l
e
n
a
 
G
o
n
z
á
l
e
z
 
L
ó
p
e
z
 
 
(
F
E
C
H
A
:
 
1
4
/
1
2
/
2
0
2
2
 
0
9
:
3
8
:
0
0
)
 
,
 
 
J
u
a
n
 
C
a
r
l
o
s
 
G
a
r
c
í
a
 
P
o
s
e
 
 
(
F
E
C
H
A
:
 
1
4
/
1
2
/
2
0
2
2
 
1
1
:
1
3
:
0
0
)
 

V
e
r
s
i
ó
n
 
i
m
p
r
i
m
i
b
l
e
 



Avda. Finisterre, 112 - SAN ROQUE – TRABA
15147 - CORISTANCO - A Coruña

Tlf. 981 73 30 01  -   Fax: 981 73 33 97 -  correo@coristanco.gal
 www.coristanco.gal

R. E. L. nº 01150294

exp. 2021/G010/000008

Se afecta á estrutura do edificio ten que haber un técnico de urbanismo e logo un técnico de

seguridade. Se non están supervisados por estes dous técnicos importantes, se hai un accidente

quen vai ser responsable subsidiario vai selo concello. 

Entonces nós estamos de acordo coa obra, tiña que estar feita pero ben, vostede     adiantouse e

para min creou una situación, non sei como vai a pagar esas obras porque, á hora de facturar.

Pero ben esa é unha cuestión das dúas funcionarias intervención e secretaría serán as que terán

que buscarlle solución a ese tema. 

Estamos de acordo coas obras pero en este caso, polo que acabo de dicir, nós vámonos a abster

por unha cuestión de legalidade entendemos nós. Nada máis

Sr. Alcalde.- moi ben. J. Antonio

Sr. José Antonio Andrade (BNG).- Si, gracias. 

Pois efectivamente ninguén cuestiona que sexan traballos que é necesario acometer e ademais

hai  unha premura de  tempo para facelo porque estamos a un mes de que empece o curso

escolar e logo ter que andar ó mellor improvisando locais alternativos para os nenos pois nunca é

convinte. 

Non  obstante,  o  BNG  vaise  abster,  máis  ou  menos  coincidindo  cos  compañeiros,  polo  que

entendemos  que  é  cando  menos  unha  certa  precipitación  porque  isto  tería  que  haberse

contemplado con anterioridade suficiente como para que dispuxésemos dun proxecto, non sei de

que dimensións pero un proxecto ó fin e cabo que incluía un plan de seguridade e hixiene. 

Precisamente é un tipo de traballos que poidan provocar unha accidentalidade grave e polo tanto

vamos a absternos.

Sr. Alcalde.-  moi ben. José Manuel, PSOE

Sr. José Manuel Pérez (PSOE).- Gracias Sr. Alcalde. 

Ben, creo que non é cuestionable as aportacións que o Partido Socialista fixo de cara a mellora

das escolas unitarias. Creemos que é un pilar fundamental sobre todo para vivir no rural. 

Pero  sorpréndenme  as  súas  palabra  de  inicio,  Sr.  Alcalde,  como  que  hai  unha  aposta  polo

acondicionamento das escolas, cando fai un par de meses lle trouxen aquí e lle expuxen que a

escola unitaria de Xaviña, foron os pais os que o fixeron, non foi o concello. E agora en Oca é o

concello porque o Partido Socialista presionou. 

Tal como comentei  na comisión informativa,  sorpréndeme que nos traia unha modificación de

crédito cando as obras xa empezaron. Co cal, entendo que sexan necesarias e apostamos polo

que o concello está facendo en obras. 

Ademais, persoalmente, foi onde empecei o meu colexio, en Oca. Pero o que non pode ser, e tal

como vostede repetiu en multitude de ocasións, para facer unha obra hai que ter crédito, para

expropiar, acabámolo de facer hai un pouco, hai que ter aportación económica. Vostede comezou

antes as obras de telo diñeiro. 

Desde logo o Partido  Socialista  non vai  apoiar  favorablemente o  que vostede nos trae aquí,

respecto a esta modificación para dotar economicamente unhas obras que xa empezaron. Se

cadra xa terminaron, se cadra xa están terminadas. Nada máis.

Sr. Alcalde.- Abraham

Sr. Abraham Gerpe (CSD).- Moitas gracias Sr. Alcalde. 

Ben, eu, aquí dise que as obras empezaron. 

Eu non o sei, non as vin, se o din ten que ser certo. 

Hai  unha  realidade  non,  eu  debo  ser  corto  porque,  modificación  de  crédito.  Eu  creo  que  é

indiferente que estea feita, acabada ou non terminada porque como levamos tantas este ano.

Creo que fixemos unha pa pagarlle a Senescit. Non  había cartos e hai que dotar a partida para

poder pagarlle e é o servizo que estaba prestado. 

E creo recordar, na miña época paguei catro millóns de euros en recoñecemento extraxudicial

porque non había partida para podelos pagar no ano en curso. Quedaron sen pagar do ano 15,

16, 17 e tívenos que pagar eu e non pasou absolutamente nada. 

Entonces como non debo de entender que coño é unha modificación de crédito máis ca poñer os

cartos nunha bolsa para que se poidan gastar, claro que digas ti, fíxose a obra, esperouse catro

meses, fíxose a modificación de crédito e despois iso leva intereses, pois si que é unha xestión

pésima porque hai que pagar intereses, que xa estamos habituados que levamos pagado igual

douscentos mil euros de intereses. 

Pero que me digan, no é que hai unha modificación de crédito, está a obra feita. Non acabo de ver

cal é o problema de poñer os cartos nunha bolsa,  porque se estaba feita sen crédito, xa no

momento de pagalo, vostede xa terá un reparo e terao que pagar el. 

A outra opción é non facela modificación de crédito, que a obra estea feita e recoñecemento

extraxudicial po ano que ven e reparo do pleno. 

Témolo que pagar porque se non a empresa denunciará e pagaremos con intereses. 

Entonces eu non acabo de ver que tanta volta ten unha modificación de crédito que, xa digo,

insisto que eu financeiramente non debo ser moi listo. 

Pero eu entendo que é unha cousa normal, hai que facer unha obra porque resulta que todos

coinciden que están en verán, ben pois hai que facela ¿non hai cartos? Ben pois hai que dotala

partida de cartos. 

Creo que é causa efecto, non ó revés. ¿O de legal ou non legal?¿operativo ou non operativo?

Creo que ás veces un político ten que ter a capacidade de actuar con sentido común, porque

estamos sempre raiando na ilegalidade, na ilegalidade , como se fóramos todos xuíces. Eu aquí,

salvo J. Antonio do Bloque non coñezo ninguén que estea formado en temas de avogados e

xuíces. 

Entonces, eu non sei se é legal nin se é ilegal. Eu o que sei é que se se está facendo a obra, hai

que buscar a maneira de pagala e se non a pagamos pola boas pagámola polas malas. 

¿A obra non era necesaria? Creo que o compañeiro do Partido Socialista explicou que aínda el

pediu esa obra. E se a estamos facendo, de feito por presión do Partido Socialista e se é por iso

agradézolle ó compañeiro que faga proxectos que se fagan as cousas. Entonces fagámola obra,

deixémonos de tanta tanta modificación de crédito e tanto recoñecemento extraxudicial e tanta

boria. Nada máis.

Sr. Alcalde.- É certo que é competencia de pleno da corporación aprobar ou non a modificación

de crédito para a reforma da unitaria, como todas as modificacións. 

Tamén é certo que o expediente de contratación é responsabilidade da alcaldía que contará cos

informes de intervención e secretaría de selo caso. 

Unha vez rematen esas obras, coa oportuna resolución daráselle conta ó pleno. E a partir de aí eu

creo que é cando hai que enxuízar ou valorar pois o conxunto do trámite. 

Eu creo que o que procede agora é, eu creo que estamos todos de acordo que queremos que os

nenos teñan as mellores condicións para ir á escola. 

Falamos dunha obra menor, que a intervención actual é mínima de desentullo e de limpeza e que

deberíamos de acometer antes de que empecen as clases. 

Eu creo que o que estamos discutindo aquí é se queremos que os nenos da unitaria de Oca teñan

unhas condicións como teñen os da Feiranova ou teñen os de Xaviña. E a partir de aí unha vez

todo remate pois cada un poderá valorar na medida que queira pois o procedemento e demais

cousas.  Eu  creo  que  hasta  ese  momento,  creo  que  sería  razoable,  intelixente  facer  esa

intervención en Oca. Nada máis. Amancio.

Sr. Amancio Lavandeira (TEGA).-  Ben. Efectivamente, eu creo que hai que diferenciar, por un

lado, as necesidades que poden ter os locais, é dicir, arranxalos. 

Non vamos aquí agora a querer mesturar cousas. 

Por suposto que todos estamos pola labor de que os rapaces sexan formados, teñan as mellores

condicións coma calquera outro rapaz que poida vivir nunha cidade, ou mellores incluso. 

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de 
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)              34

C
V
D
:
 
m
Q
U
T
Q
N
U
b
a
W
f
W
S
B
H
s
r
r
W
a

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

F
I
R
M
A
D
O
 
P
O
R
 
 
E
l
e
n
a
 
G
o
n
z
á
l
e
z
 
L
ó
p
e
z
 
 
(
F
E
C
H
A
:
 
1
4
/
1
2
/
2
0
2
2
 
0
9
:
3
8
:
0
0
)
 
,
 
 
J
u
a
n
 
C
a
r
l
o
s
 
G
a
r
c
í
a
 
P
o
s
e
 
 
(
F
E
C
H
A
:
 
1
4
/
1
2
/
2
0
2
2
 
1
1
:
1
3
:
0
0
)
 

V
e
r
s
i
ó
n
 
i
m
p
r
i
m
i
b
l
e
 



Avda. Finisterre, 112 - SAN ROQUE – TRABA
15147 - CORISTANCO - A Coruña

Tlf. 981 73 30 01  -   Fax: 981 73 33 97 -  correo@coristanco.gal
 www.coristanco.gal

R. E. L. nº 01150294

exp. 2021/G010/000008

Eu aposto  que,  danse as circunstancias de que incluso sexan mellores as circunstancias de

formación que poidan ter os nenos dunhas escolas do rural que nunha escola na cidade. 

Está claro que aí quen ten que poñer moitos medios, como pode ser fibra ou poden ser unha serie

de infraestruturas, pois a veces non depende do concello, senón depende da propia Xunta e das

propias empresas. Pero ben, vámonos a ceñir. 

Repito, isto non é unha condición imprescindible para que non se fagan as obras. Aquí eu creo

que hai xente que pasou pola alcaldía pero a alcaldía non pasou por eles. Eu creo que había que

aclarar e ter ben claro a diferenza que hai entre un recoñecemento de crédito e unha modificación

de crédito, que a veces non o temos claro.

Por iso veñen estas discusións ou querer mesturar ou non saber moi ben do que se fala. Polo que

lle digo agora mesmo. 

Se  vostede  quere  aprobar  unha  modificación  de  crédito  para  facer  unha  obra,  significa  que

primeiro ten que cambiar o diñeiro dunha partida pa outra e despois ter ese diñeiro e poder facer a

obra. Iso ven a ser unha modificación de crédito. 

Outra cousa sería o recoñecemento de crédito que é:  ben se fixo un gasto e agora hai  que

recoñecer que existe ese gasto.  Polo tanto son conceptos diferentes.  Non vamos a mesturar

churras con merinas neste sentido. 

Pero ben, o que si está claro é que por esa regra de tres, vostede podía haber feito todos eses

gastos que hoxe hasta agora e levamos hora e media discutindo, ben dialogando sobre o asunto.

Vostede tamén podía haber feito todos eses gastos que nos traia aquí, por esa regra de tres. Pois

apelando a múltiples factores e a múltiples motivos que por suposto existen, é dicir que, un pode

xustificarse practicamente en todo. 

E o que estamos a dicir é que, vostede, de algunha maneira estamos rozando unha parte digamos

de  ilegalidade  po  cal  quere  aprobar  esta  modificación  de  crédito  porque  no  fondo  está  xa

executando  unha  obra  sen  ter  recoñecido  o  diñeiro  para  pagar  esa  obra.  É  o  que  se  está

plantexando. 

Polo tanto, vostede que podía haber feito a obra sen necesidade de traer aquí esta modificación

de crédito, claro que si, porque ten partida presupostaria para facela. 

Ademais ten obreiros para facela. Non vai a vir a facela unha empresa de fora, porque a están

facendo os obreiros, que están no programa este. 

Polo tanto, vostede se fose un pouquitín quizais máis hábil, e isto tamén veu a colación, se falou

xa na comisión informativa, pois era cuestión de dicir, esta parte aquí todo ó orden do día porque

total  xa  se  está  facendo  e  despois  xa  pagará  o  correspondente  concellería,  perdón,  partida

presupuestaria, pois neste caso a urbanismo porque hai suficiente diñeiro. E en caso que non

houbese, pois si,  incluso podía haber feito un recoñecemento de crédito, que é o que estibo

defendendo algún compañeiro da corporación. 

Polo tanto eu lle diría, home, a ver, vostede está facendo a obra xa, se practicamente a obra xa

está feita pois fíese dos técnicos que lle asesoran porque é absurdo pa traer aquí precisamente

esa modificación de crédito porque agora xa a está facendo. 

Polo tanto ¿ten sentido para nós aprobar esta modificación de crédito? Pois para nós creo que

non ten sentido ningún. Tería sentido en tal caso como se dixo aquí, chegado o momento facer o

que é o recoñecemento de crédito que repito, non é o mesmo que a modificación de crédito. Polo

tanto o noso voto, como ben comprenderá, ben pois será abstención porque, repito, queremos

que  se  fagan  as  obras,  por  suposto  e  esta  é  a  época  de  facelas,  por  suposto,  pero  o

procedemento que vostede está seguindo non ten lóxica ningunha. Nada máis.

Sr. Alcalde.- moi ben. Antonio

Sr. Antonio Pensado (ALVC).- Sr. Alcalde, ben, todo se dixo aquí non? 

Unha obra, ¿quen non vai a estar de acordo coa obra dos nenos de Coristanco. Pero, de verdade,

nós vamos a abstenernos pola cuestión, eu de verdade aquí case coincidimos todos. Algunha

cousa tena que facer. Eu digo de facelas máis con tódolos grupos, non estamos dicindo “no” ás

obras, pero creo estas situacións creas vostede persoalmente. 

Se vostede levase esta cuestión doutra maneira, seguro que neguen ía a  estar(…)  íamos estar

totalmente  de  acordo.  Estamos  de  acordo  cas  obras  desa  escola  ou  doutras  escolas.  Pero

vámonos abster por cuestión de posible ilegalidade. Nada máis.

Sr. Alcalde.- J. Antonio

Sr. J. Antonio Andrade (BNG).- En relación coa súa propia intervención Sr. Alcalde teño que, si en

algo coincido é efectivamente na competencia municipal. 

A xestión deste tipo de obras,  desde logo, o modo máis áxil  e máis transparente para poder

fiscalizar despois é cando chegue o seu momento botar man de datos de liquidación para ver

exactamente cal foi o costo e a quen se lle pagou porque se se fixo integramente con persoal

propio, non hai contratación de terceiros. 

Haberá que ver para onde volveu esa parte non consumida do crédito que vimos aprobar coa

abstención do meu partido?

E  en  relación  co  comentario  que  facía  Abraham  sobre  unha  actitude  dos  portavoces

excesivamente reglamentista non a comparto.  

Eu de feito, pese á miña condición de avogado, nin me preocupo de mirar aspectos de legalidade

estrita porque para iso están secretaria e interventora (inaudible).

E por outra parte, paréceme e creo que é xusto dicilo, que a veces incluso facendo de tripas

corazón, polo menos corazón ideolóxico, no que vai de lexislatura temo abusado, un marxe de

flexibilidade tremendo. 

De feito, que eu saiba, o alcalde viuse motivado a retirar da orde do día, no seixo?  no por Dios,

dúas propostas, y aquelas que volveu a traer resultáronlle aprobadas. 

Quero dicir, creo que como corporación podémonos dar cun canto nos dentes, no que se vai

sacando favorablemente e outra cousa distinta é  a execución concreta dos acordos que iso si

evidentemente é unha competencia do goberno e polo tanto xa estamos en condicións de criticar

dun modo moito máis amplo.

Sr. Alcalde.-  moi ben. José Manuel

Sr. José Manuel Pérez (PSOE).-  Gracias Sr. Alcalde. Simplemente, o Partido Socialista non está

en contra desas obras e que, neste caso, vámonos abster

Sr. Alcalde: Abraham

Pois procedemos polo tanto a votar o cuarto punto do orden do día de aprobar inicialmente a

modificación de crédito número oito de concesión de crédito extraordinario. Expediente de crédito

extraordinario 6/2021 por un importe de 8000 euros. 

Rematado o debate procédese á votación da aprobación inicial de modificación de crédito número

oito de concesión de crédito extraordinario. Expediente de crédito extraordinario 6/2021 por un

importe de 8000 euros co seguinte resultado:

A favor: PP (5), CSD (1).
Abstencións: TEGA (3), ALVC (2), PSOE (1), BNG (1).
En contra: non hai.

Consecuencia do anterior queda aprobada inicialmente a modificación de crédito número oito de

concesión de crédito extraordinario. Expediente de crédito extraordinario 6/2021 por un importe de

8000 euros.

5. APROBACIÓN DOS FESTIVOS LOCAIS PARA O ANO 2022.

O Alcalde expón a proposta que ten o contido literal que se indica a seguir:

““Considerando o acordo adoptado no pleno de outubro do 2020, no que se fixaba a norma para o

tratamento dos festivos locais, no que se propuxo o seguinte acordo:

- que o primeiro festivo sexa o martes de carnaval 

- que o segundo un festivo se estableza por rotación entre os festivos de todas as parroquias, que

coincida a luns ou venres.

Sen perxuízo do seu consenso na comisión informativa, propoño ao pleno a adopción do seguinte

acordo:

Primeiro.- Aprobar os días festivos locais para o ano 2022 que se indican a seguir:

1.- O 1 de marzo de 2022, martes de Entroido.

                                              6 de xuño, luns ( Sacramento en Verdes)

2.- A elexir entre :     13 de xuño , luns ( San Antonio de Agualada)

11 de novembro , venres ( San Martiño de Oca)

Segundo .-  Dar traslado do presente acordo á Consellería de Economía, Emprego e Industria da

Xunta de Galicia.

Terceiro.- Dar conta ao pleno na vindeira sesión que celebre.”

Sr. Alcalde.- Amancio tes a palabra

Sr. Amancio Lavandeira (TEGA).- Ben, foi o que se debateu, eu creo que había certo consenso

en dedicarlle  festividade a  outros  dos núcleos importantes  que temos en Coristanco como é

Agualada e honrar pois, neste caso, a festividade de San Antonio que é o 13 de xuño. Polo tanto,

xa no seu momento Terra Galega estaba de acordo en que se nomearan eses dous festivos. Nada

máis.

Sr. Alcalde: Antonio

Sr.  Antonio  Pensado  (ALVC).-  O  noso  grupo,  efectivamente,  respalda  o  voto  da  comisión

informativa que é San Antonio e o martes de carnaval. Totalmente de acordo.

Sr. Alcalde.-  J. Antonio.

Sr.  José Antonio Andrade (BNG).-  Simplemente engadir que a falta dos comentarios (…) dos

compañeiros, salgo favorecido con San Antonio, non?

Sr. Alcalde.- José Manuel.

Sr. José Manuel Pérez (PSOE).- Gracias Sr. Alcalde. 

Ben, pois desde o Partido Socialista tamén apoiamos que sexa martes de carnaval e San Antonio,

sobre todo porque ben, xa levábamos tres anos dende que a Agualada pois non recibía este

festivo, o 13 de xuño, co cal pois nada, apoiarémolo favorablemente.

Sr. Alcalde.- Abraham.

Ben  pois  procedemos  por  tanto  a  votar  a  aprobación  dos  festivos  locais  para  o  ano  2022,

quedando o 01 de marzo martes de entroido e quedando o 13 de xuño, luns San Antonio de

Agualada.

Rematado o debate sométese a votación a proposta da alcaldía co seguinte resultado: 

A favor: PP (5), TEGA(3), ALVC (2), BNG (1), CSD (1), PSOE (1).
En contra: non hai.
Abstencións: non hai.

Consecuencia do anterior, quedan aprobados o 1 de marzo e 13 de xuño como festivos locais 
para o 2022.

6. DECLARACIÓN DE COMPATIBILIDADE DE .

O Alcalde expón a proposta que ten o contido que se indica a seguir:

““Antecedentes: 

Con data 19 de xullo de 2021 D.  solicita por  RE: 202100000002385 a
compatibilidade do seu posto como  PSX no CPI ALCALDE  XOSE PICHEL.

Con data 19 de xullo de 2021 , Elena González López, secretaria municipal emite informe
xurídico favorable á compatibilidade. Devandito informe ten o seguinte contido literal:

“INFORME DE SECRETARÍA 

De  acordo  co ordenado  pola Alcaldía e en  cumprimento  do establecido non
artigo 3.3.a)  do Real Decreto 128/2018,  do 16 de marzo, polo que se regula ou
réxime   xurídico  dous  funcionarios  de  administración  local  con  habilitación  de
carácter nacional emito ou  seguinte, INFORME 

ANTECEDENTES DE  FEITO  
- Ou 19.07.2021, ou  empregado municipal ,  co DNI 
presenta escrito  solicitando a  compatibilidade  do  seu  traballo  realizado  na
administración local con que pretende realizar non sector privado.

NORMATIVA DE APLICACIÓN

— O artigo 145 do Texto Refundido das disposicións vixentes en materia de Réxime
Local aprobado polo Real Decreto Lexislativo 781/1986, do 18 de abril.
— A Lei 53/1984, do 26 de decembro, de Incompatibilidades do Persoal ao Servizo
das Administracións Públicas.

— O Real Decreto 598/1985, do 30 de abril, sobre incompatibilidades do persoal ao
servizo  da  Administración  do  Estado,  da  Seguridade  Social  e  dos  Entes,
Organismos e empresas dependentes.
— Os artigos 16, 95.2. n) e Disposición Final Terceira do texto refundido da Lei do
Estatuto  Básico  do  Empregado  Público  aprobado  polo  Real  Decreto  Lexislativo
5/2015, do 30 de outubro.
— O  artigo  50.9  do  Regulamento  de  Organización,  Funcionamento  e  Réxime
Xurídico das Entidades Locais aprobado polo Real Decreto 2568/1986, do 28 de
novembro.
— Os artigos 22.2. q) e 47.1 da Lei 7/1985, do 2 de abril, Reguladora das Bases do
Réxime Local.

FUNDAMENTOS DE  DEREITO

PRIMEIRO. O desempeño dun posto de traballo na Administración será incompatible co
exercicio de calquera cargo, profesión ou actividade, pública ou privada, que poida impedir
ou  menoscabar  o  estrito  cumprimento  dos  seus  deberes  ou  comprometer  a  súa
imparcialidade ou independencia.

SEGUNDO.- A teor do artigo 11 da Lei 53/1984, o persoal ao servizo da Administración
Local non poderá exercer, por si ou mediante substitución, actividades privadas, incluídas
as  de  carácter  profesional,  que  se  relacionen  directamente  coas  que  desenvolva  a
Entidade onde estivese destinado, exceptuándose aquelas que, en exercicio dun dereito
legalmente recoñecido, realicen para si os directamente interesados (a título de exemplo, a
defensa en xuízo fronte á Administración), a teor da  STS do 24 de marzo de 1998.

Resulta de interese a  STSJ de Galicia, do 21 de novembro de 2001, cuxo fundamento de
dereito terceiro establece que na Exposición de Motivos da Lei razóase o respecto ao
exercicio da actividade privada sempre que «non se poida impedir ou menoscabar o estrito
cumprimento dos seus deberes ou comprometer a súa imparcialidade ou independencia».

En aplicación do artigo 11.2 da Lei 53/1984, hai que ter en conta o artigo 11 do Real
Decreto  598/1985,  que establece aquelas  actividades privadas e  persoais  ás  que non
poderá  recoñecerse  compatibilidade  para  o  seu  exercicio  —servizos  de  xistoría
administrativa; procurador que requira presenza #ante os Tribunais durante o horario de
traballo ( STS do 28 de marzo de 1994); persoal destinado en unidades de contratación
con  actividades  en  empresas  que  realicen  contratos  xestionados  polas  devanditas
unidades; Arquitectos e outros Técnicos cuxa actividade estea sometida a autorización do
Ente ao que estean destinados, etc.—.

TERCEIRO.  Expresamente,  o  artigo  12  da  Lei  53/1984,  do  26  de  decembro,  prohibe
exercer as seguintes actividades:
a) O desempeño de actividades privadas, incluídas as de carácter profesional, nos asuntos
en que estea a intervir, interviñese nos dous últimos anos ou teña que intervir por razón do

posto público ( SSTS do 15 de outubro de 1994 e do 13 de novembro de 2001).

b)  Pertenza  a  Consellos  de  Administración  en  Entidades  Privadas,  sempre  que  a
actividade das mesmas estea directamente relacionada coas que xestione a Entidade en
que preste os seus servizos o persoal afectado.

c) O desempeño de cargos en empresas concesionarias ou contratistas de obras, servizos
ou subministracións.

d) A participación superior ao 10% no capital das empresas a que se refire o apartado
anterior (véxase  STS do 15 de outubro de 1994).
Do anteriormente exposto dedúcese que todas as actividades privadas que non se atopen
nalgún  dos  devanditos  supostos  poderán  ser  obxecto  de  recoñecemento  de
compatibilidade como é o caso.

Con todo, hai que ter en conta as seguintes normas:

— Que o afectado desempeñe na Administración un debido a que comporte a percepción
de complemento específico ou concepto equiparable ( STS do 7 de marzo de 2000), a
excepción do exercicio de profesor universitario asociado, en réxime de dedicación non
superior a tempo parcial —trinta horas semanais, ex artigo 14 do Real Decreto 598/1985—
e con duración determinada,  así  como para  realizar  actividades de investigación —de
carácter  non  permanente—  ou  asesoramento  —en  casos  concretos—  que  non
correspondan ás funcións propias do seu posto de traballo.
Por outra banda, o artigo 16.1 da Lei 53/1984, do 26 de decembro, de incompatibilidades
do persoal ao servizo das Administracións Públicas, segundo a cal, non poderá autorizarse
ou  recoñecerse  compatibilidade  ao  persoal  funcionario,  eventual  ou  laboral,  cando  as
retribucións complementarias que teñan dereito a percibir do apartado  b do artigo 24 do
texto  refundido  da  Lei  do Estatuto  Básico  do  Empregado Público  aprobado  polo  Real
Decreto Lexislativo 5/2015,  do 30 de outubro,  inclúan o factor  de incompatibilidade ao
retribuído  por  arancel,  e  ao  persoal  directivo,  incluído  o  suxeito  á  relación  laboral  de
carácter  especial  de  alta  dirección  (artigo  redactado  de  acordo  co  apartado  2º  da
Disposición Final Terceira do texto refundido da Lei do Estatuto Básico do Empregado
Público aprobado polo Real Decreto Lexislativo 5/2015, do 30 de outubro)

A aplicación do sinalado no citado artigo 16 da Lei 53/1984 presenta dificultade para o
persoal  laboral  ao  non  figurar  expresamente  no  cadro  das  súas  retribucións,  salvo
excepcións, o concepto de complemento específico.
Agora ben,  por excepción,  e sen prexuízo das limitacións sinaladas nos artigos 1.3 —
protección  da  imparcialidade  e  independencia  do  persoal—,  11,  12  e  13  —
incompatibilidades  de  actividades  privadas—  da  Lei  53/1984,  poderá  recoñecerse
compatibilidade  para  o  exercicio  de  actividades  privadas  ao  persoal  que  desempeñe
postos de traballo que comporten a percepción de complementos específicos, ou concepto

equiparable,  cuxa  contía  non  supere  o  30%  da  súa  retribución  básica,  excluídos  os
conceptos que teñan a súa orixe na antigüidade. Así se establece no artigo 16.4 da Lei
53/1984 ( STS do 11 de marzo de 1994 e  STSJ de Castela-A Mancha, do 13 de xuño de
1998).

— As actividades privadas que correspondan a postos de traballo que requiran a presenza
efectiva do interesado durante un horario igual ou superior á metade da xornada semanal
ordinaria  de  traballo  nas  Administracións  Públicas,  só  poderán  autorizarse  cando  a
actividade pública sexa unha das enunciadas na Lei como de prestación a tempo parcial.
— Que previamente se autorizou ao afectado a compatibilidade para un segundo posto ou
actividade no sector público e a suma de xornadas de ambos os sexa igual ou superior á
máxima  establecida  nas  Administracións  Públicas  (corenta  horas  semanais).  Nestes
supostos, cando como consecuencia da suma de xornadas sexa viable a compatibilidade,
deberase instar o seu recoñecemento respecto dos dous postos de traballo ou actividades
no sector público.

CUARTO. Existen determinadas actividades que se atopan exceptuadas da aplicación do
réxime  de  incompatibilidades  e  que  poden  realizarse  libremente,  sen  necesidade  de
autorización ou recoñecemento de compatibilidade. En concreto, as sinaladas no artigo 19
da  Lei  53/1984,  tales  como as  derivadas  da  Administración  do  patrimonio  persoal  ou
familiar; a dirección de seminarios; a participación en Tribunais cualificadores de probas
selectivas para ingresos nas Administracións Públicas; a produción e creación literaria; o
impartir cursos en centros oficiais destinados á formación de funcionarios, cando non teñan
carácter permanente ou habitual nin supoñan máis de setenta e cinco horas ao ano; etc.
A actividade solicitada polo empregado público non se atopa en ningún destes supostos.

QUINTO. O procedemento para recoñecer a compatibilidade é o seguinte:

A.  O  empregado  público  interesado  en  exercer  unha  actividade  privada  (actividade
profesional,  laboral,  mercantil  ou  industrial)  fose  das  Administracións  Públicas  deberá
presentar  a  correspondente  solicitude  de  recoñecemento  de  compatibilidade  para
desenvolver actividades privadas.

B. Tras o informe de Secretaría, solicitarase conformidade ou non da Alcaldía por ser xefe
de  persoal,  ao  amparo  do  disposto  no  art.  172  do  Regulamento  de  organización,
funcionamento  e  réxime  xurídico  das  Entidades  locais  aprobado  polo  Real  Decreto
2568/1986, do 28 de novembro, en concordancia co artigo 14 da Lei 53/1984, do 26 de
decembro, de Incompatibilidades do Persoal ao Servizo das Administracións.

C. En caso de oposición, darase audiencia ao interesado, para que, nun prazo non inferior
a dez días nin superior a quince, poida alegar e presentar os documentos e xustificacións
que estime pertinentes, en cumprimento do artigo 82 da Lei 39/2015, do 1 de outubro, do
Procedemento Administrativo Común das Administracións Públicas.

D. Efectuado o trámite de audiencia,  á vista das alegacións presentadas e informadas
estas, no seu caso, o Pleno da Corporación acordará o recoñecemento de compatibilidade,
de conformidade co artigo 14 da Lei 53/1984, do 26 de decembro, de Incompatibilidades
do Persoal ao Servizo das Administracións Públicas, e o artigo 50.9 do Regulamento de
Organización, Funcionamento e Réxime Xurídico das Entidades Locais aprobado polo Real
Decreto 2568/1986, do 28 de novembro).

O recoñecemento de compatibilidade non poderá modificar a xornada de traballo e horario
do interesado, e quedará automaticamente sen efecto en caso de cambio de posto no
sector público.

Trátase  dun  acto  regrado,  sempre  que  non  concorran  os  supostos  de  prohibición  e
cúmprase o disposto na Lei de Incompatibilidades.

E. O recoñecemento da compatibilidade deberase ditar no prazo de dous meses, tal  e
como establece o artigo 24 da Lei 53/1984, do 26 de decembro, de Incompatibilidades do
Persoal ao Servizo das Administracións Públicas.

En canto aos efectos en caso de silencio administrativo,  hai  que entender  aplicable o
establecido  no  artigo  24.1  da  Lei  39/2015,  do  1  de  outubro,  do  Procedemento
Administrativo  Común  das  Administracións  Públicas,  é  dicir,  o  silencio  entenderase
positivo.

F.  Todas  as  resolucións  de  compatibilidade  para  desempeñar  actividades  privadas
inscribiranse no rexistro de persoal.

SEXTO.- Órgano  Compente:

O artigo 21.1. h) da Lei 7/1985, do 2 de abril, atribúe ao Alcalde o desempeño da xefatura
superior  de  todo  o  persoal,  o  artigo  41.14  do  Regulamento  de  Organización,
Funcionamento  e  Réxime  Xurídico  das  Entidades  Locais  aprobado  polo  Real  Decreto
2568/1986, do 28 de novembro , especifica que son «todas as atribucións en materia de
persoal  que  non  sexan  da  competencia  do  Pleno...»,  e  o  artigo  50.9  do  citado
Regulamento, expresamente atribúe dita competencia ao Pleno da Corporación.

En consecuencia debe ser o Pleno quen adopte esta decisión de compatibilidade.

Documento  asinado  dixitalmente  pola secretaria municipal,  Dna. Elena González López,
na data que figura  na  sinatura electrónica.”

Á vista da solicitude de compatibilidade formulada por  e visto que a actividade

privada que pretende realizar non é incompatible co seu horario de traballo esta alcaldía móstrase

favorable á concesión da compatibilidade por parte do pleno municipal.

De  acordo  con  este  informe  o  recoñecemento  de  compatibilidade  para  actividade  en  sector

privado corresponde ao Pleno, de acordo co establecido no artigo 9 da Lei 53/1984.

Esta alcaldía PROPÓN AO PLENO DA  CORPORACION , a adopción do seguinte

ACORDO:

Primeiro: Recoñecer ao  traballador  D    a compatibilidade para o exercicio

do  posto  no  CEIP ALCALDE   XOSE  PICHEL,  coa  actividade  no  sector  privado  que  quere

desenvolver,  nun local de hostalería situado na localidade de Carballo, de acordo coas seguintes

condicións:

-duración aproximada será de 4 horas semanais

-non poderá  solaparse co horario de traballo no CPI ALCALDE  XOSE PICHEL

En caso de cambiar calquera das condicións autorizadas a compatibilidade quedará supeditada a

unha nova autorización por parte do pleno.

Segundo: O recoñecemento de compatibilidade non poderá modificar  a xornada de traballo  e

horario do interesado, e quedará automaticamente sen efecto en caso de cambio de posto no

sector público.

Terceiro.  -Notificar  ao interesado a  resolución acordando  a  autorización para  compatibilizar  o

exercicio dun segundo no sector público.

Cuarto: Comunicar esta autorización de compatibilidade ao Consello Superior da Función Pública

e anotar no rexistro de persoal.

Quinto.-  o interesado poderá optar por interpoñer contra esta resolución recurso de reposición, no

prazo dun mes, a contar desde o día seguinte ao da súa notificación, ante o mesmo órgano que a

ditou, nese caso non caberá interpoñer o recurso contencioso-administrativo anteriormente citado

en tanto non recaia resolución expresa ou presunta do recurso de reposición, de conformidade co

establecido  nos  artigos  123  e  124  da  Lei  39/2015,  do  1  de  outubro  de  Procedemento

Administrativo Común das Administracións Públicas.“

Sr. Alcalde.- Amancio, tes a palabra.

Sr. Amancio Lavandeira (TEGA).- Si, ben. 

Neste caso falábamos da necesidade de que, dalgunha forma, tamén tivéramos algún tipo de, que

non é obrigatorio, entendemos, pois algún tipo de informe favorable onde se, o xefe directo del ou

a persoa que coordina a súa labor, pois que tivéramos, que dispuxésemos dun informe tamén

desa persoa onde puidera indicar que iso non ia a repercutir na súa labor ou nos tempos que esa

persoa lle podía dedicar ó posto que está a desempeñar. 

Todos sabemos que,  ou en algún dos casos, hai persoal laboral que se dedica,  ou que está

traballando nos colexios e que, ben, pois no tempo de vacacións se dedican pois a tarefas de

mantemento, de labores de varios, hai incluso algúns que son tan mañosos que fan pequenos

arranxos. Dedícanse incluso a pintar aulas, pasillos etcétera, etcétera non? 

Polo tanto, por iso dicía, e dixemos, e expresamos na comisión informativa que sería bo e repito,

somos conscientes de que non é necesario que sexa así, pero sería bo que houbéramos disposto

sobre dese bo facer dentro do seu traballo e que ademais que iso non estaba repercutindo, non ía

repercutir na labor que ten como persoal adscrito ó Colexio Xosé Pichel. Nada máis.

Sr. Alcalde.- Antonio

Sr. Antonio Pensado (ALVC).- Ben, vamos a ver. Cando un traballador público pide ir traballar a

outra empresa, eu creo que é o resultado de salarios baixos, é algo que está…   O noso grupo,

sobre esta, non temos nada que opinar porque está regulado, e na comisión informativa despois

da intervención e do que recolle aquí no informe, intervención e secretaria, está claro que está

todo moi regulado e estamos de acuerdo referente a el.  O noso grupo gustaríanos que ben que

personal funcionario traballara a totalidad pero ben é algo que está regulado e non temos nada

mais que decir senon vamos a estar de acordo. Nada máis.

Sr. Alcalde: José Antonio, BNG

Sr. José Antonio Andrade (BNG).- Si, gracias. 

Se acaso reiterar que na comisión informativa a secretaria informou amplamente que era un acto,

non  só  regulado,  senón  regulado  no  sentido  que,  na  medida  en  que  se  cumpran  requisitos

obxectivos  por  quen solicita  a  compatibilidade,  en principio  hai  que concederlla  e,  se  acaso,

efectivamente,  na  maioría  dos  casos,  digamos  que  a  oportunidade  ou  desacerto  de  térllela

concedido, constátase despois. 

Porque si, efectivamente, empeza a ter problemas de impuntualidade ou de falta de rendemento

será cuestión de replantexar a situación ou aperturar expedientes disciplinarios se fora o caso.

Polo tanto como non teño razóns para pensar que iso vaia a producirse, non me vou opoñer

Sr. Alcalde.- José Manuel

Sr. José Manuel Pérez (PSOE).- Gracias Sr. Alcalde. 

Ben  pois  o  Partido  Socialista  vai  apoiar,  tal  como comentou  na comisión informativa,  pois  a

solicitude deste operario. Realmente, cada quen é dono e señor do seu tempo libre e isto non

deixa de ser un formalismo e unha notificación que ten que pasar polo pleno e despois cada quen

xa ten que ser responsable pois no seu posto de traballo. E esta notificación non quita que sexa

como sexa. Nada máis.

Sr. Alcalde.- moi ben. Abraham

Sr. Abraham Gerpe (CSD).- Moitas gracias Sr. Alcalde. 

Pois si, é un acto regulado, temos que dalo por bo, pero ben, falaba aquí o compañeiro do BNG

que podía afectar na puntualidade, na falta de rendemento. E, polo menos na miña época, xa o

seu xefe directo, neste caso o director, xa se queixaba da puntualidade e da falta de rendemento,

ou sexa que eu creo que iso non vai modificar. 

Non sei se agora mellorou. 

A verdade é que a maior dificultade dun alcalde reside no persoal. Sei o difícil que é, sei o mal

trago porque, citou o compañeiro do BNG tamén, aperturase o expediente. 

Claro, aperturar o expediente parece intuitivo, eu que abrín uns poucos seino. 

O expediente sempre acaba mal  para quen se molesta en intentar mellorar  a administración,

porque claro, hai un corporativismo moi difícil de superar e, sobre todo, a verdade é que, nin creo

que haxa salarios baixos nin que sexan mañosos. 

Creo que un conserxe ten que facer de todo, por sentido común. Ten que saber pintar, ten que

saber arranxar unha bombilla, que non a arranxaban todos na miña época, que tiña que ir un

electricista pa cambiar unha bombilla, que é moi triste. 

Entonces claro, ¿que lle hai que dar as horas? Si. Pero creo que tamén chega un momento, unha

vez se está asentado, de mirar o rendemento de tódolos traballadores. 

Porque é importante, que claro, os 1300, 1500 euros que cobran por 14 pagas en horarios que se

descoñecen porque non se ficha, nos colexios, e que non se sabe e despois sempre son horas

demais porque foron unha hora pola tarde e tiveron que collelo coche e aprenderon a soprar. 

E parece que fan moito porque fan “pufff”, e parece que fan moito pero non é así. 

Eu sei o que é traballar, sei o que é descansar e teño coñecementos do que se está facendo,

non? 

Entonces claro, que agora queira traballar polas tardes, ta ben. Pero polo menos que traballe

polas mañans tamén eh. 

Simplemente unha pequena puntualización porque sei o difícil que é, sei que é un acto regulado

que llo teño que votar a favor, que llo hai que dar. 

Pero hai un cúmulo de xente que non ten un alto rendemento. Entonces parece que estamos

sempre premiando o baixo rendemento e que, polo menos, o risto de compañeiros non pensen

que o seu traballo é en vano, que todos son pezas fundamentais. E que todos, se se encauzan

ben, poden render. 

O difícil é, moitas veces, darlle unha motivación, que debería ser o soldo de final de mes, pero ás

veces non chega. 

Entonces creo que aí está a súa labor, quizás a máis difícil, porque vir ó pleno e debater con nós,

ó final é o que dixo o compañeiro do BNG, somos bastante transixentes e creo que funciona

bastante ben a administración, pero o difícil teno na casa, que parece moi intuitivo. 

Porque agora falamos do expediente pero despois virá calquera de nós que non conozámolo caso

defender ó traballador, e como se pon expediente, iso é unha manía. 

No é unha falta de rendemento. 

Polo menos na miña época,  o  director  deste colexio mandaba, non sei,  bastantes escritos ó

concello  queixándose do rendemento desta persoa, e ben, polo menos intentar que traballe pola

mañás e se quere traballar pola tarde, que traballe tamén. Se ningún problema. Nada máis.

Sr. Alcalde: moi ben, ¿algunha intervención máis? 

Pois procedemos a votar o punto número seis da declaración de compatibilidade de 

, co recoñecemento do traballador  a compatibilidade para o exercicio do

posto do CEIP Xosé Pichel coa actividade no sector privado que quere desenvolver nun local de

hostelería  situado  na  localidade  de  Carballo  de  acordo  ás  seguintes  condicións:  a  duración

aproximada será de catro horas semanais, non poderá solaparse co horario co Colexio Xosé

Pichel  e  en  caso  de  cambiar  calquera  destas  dúas  condicións,  a  compatibilidade  quedará

suspendida e requerirá unha nova autorización do pleno. 

Rematado o debate procédese á votación do asunto co seguinte resultado:

A favor: PP (5),  ALVC (2),  CSD (1), PSOE (1).
En contra: non hai.
Abstencións: TEGA(3), BNG (1).

Consecuencia do anterior, queda aprobada a proposta de declaración de compatibilidade de 

.

7. CONTROL DE ACTIVIDADE DOS RESTANTES ÓRGANOS DA CORPORACIÓN.

A.- RESOLUCIÓNS DA ALCALDÍA DITADAS DENDE O 20.06.2021 (NÚM. 573) ATA O
25.07.2021 (NÚM. 645).

B.- MOCIÓNS.
A)  MOCIÓN  PRESENTADA  POLO  GRUPO  POLÍTICO  TEGA  POR  RE  Nº
202199900000844 CON DATA 15.07.2021.

Sr. Alcalde.- Hai unha moción presentada polo grupo político Terra Galega. Amancio tes a palabra.

O Sr. Lavandeira Suárez expón o contido da moción  para votar a súa urxencia. Amoción ten o

contido literal que se indica a seguir:

““EXPOSICIÓN DOS MOTIVOS: 

A pista que vai a Nogueira, desde a carretera de Coristanco a Santa Comba (DP-2904), transcurre
ao longo de pouco maís dun quilómetro por zonas que imposibilitan o cruce normal de vehículos.
Mismamente o paso do bus escolar ou calquer outro vehículo pesado obriga a arredar e esperar
en  certas  zonas  laterais  da  pista,  ou  en  moitos  casos,  dar  marcha  atrás  por  parte  de  ditos
vehículos.

 O lugar de Nogueira, dispón dun dos atractivos turísticos da comarca de Bergantiños, declarado
Ben de Interés Cultural, como son As Torres de Nogueira. Na actualidade, a Torre de Nogueira,
xunto  coa casa anexa forman parte  dun  antigo  palacio  construído pola  familia  Bermudez de
Castro, no século XV, e constitúe unha das mostras máis representativas da arquitectura civil
medieval da comarca de Bergantiños. 

As Torres de Nogueira (orixinalmente existían dúas torres e hoxe en día existe unha añadida ao
pedazo do que foi o corpo principal do palazo) están construídas íntegramente con bloques de
granito de gran tamaño. Ten unha planta cadrada de aproximadamente 9 metros de lado e dun
ancho de muro de máis dun metro. Os panos verticais do edificio só os interrumpe as ventás da
fachada dianteira, rodeada de grandes bóvedas de granito, e por unha letrina que se mete pola
fachada posterior. 

Desapareceron os xardíns e a capela de San Roque, que había no interior do recinto da casa,
aínda que conserva gran parte do peche da propiedade.

 A contorna que rodea a este conxunto histórico presenta elementos mellorables: os accesos, os
muros  cos  seus  taludes,  a  pavimentación,  a  ilumibación,  o  cableado,  etc.  Poderíase engadir
elementos decorativos que fixeran do seu conxunto un entorno moito máis atraínte de cara aos
nunerosos visitantes que acuden ao lugar. 

A maiores,  diseñar  a  posibilidade  de  dispor  dalgunha  zona  de  aparcadoiros,  axardinamento,
diseño e construcción de taludes de acceso,  soterramento do cableado,  farolas e iluminación
indirecta a modo de guía polos camiños. No seu conxunto, convertir o entorno nunha aldea do
medievo acorde ao seu valor histórico e artístico.

 Por iso, o grupo municipal de Terra Galega, presenta á consideración do pleno esta moción para
a seguinte proposta de acordo: 

1.- Orzamentar as inversións para a ampliación e mellora da pista que vai a Nogueira desde a DP-
2904 

2.-  Orzamentar  as  obras  necesarias  de  acondicionamento  do  entorno  e  interior  do  lugar  de
Nogueira, acorde á paisaxe que ten dito núcleo rural e centrado no entorno e acceso ás Torres de
Nogueira.

 3.- Que ditos proxectos teñan cabida nos vindeiros orzamentos do concello de Coristanco “
Sr. Alcalde: Votamos, entón, a urxencia de incluír a moción de Terra Galega. 

Procédese a votación da urxencia da moción co seguinte resultado:

A favor: PP (5),  PSOE (1), ALVC (2), TEGA(3) CSD (1),  BNG (1).
Abstencións: non hai.
En contra: non hai.

Consecuencia do anterior queda aprobada a urxencia da moción.

Sr. Alcalde.- Tes a palabra, agora máis amplamente, Amancio, si queres.

Sr. Amancio Lavandeira (TEGA).-  Moitas gracias Sr. Alcalde. 

Ben,  neste  caso  é  unha  moción  que  é  relativa  a  incluír,  o  que  falábamos,  nestes  primeiros

orzamentos,  o  ancheo  da  pista  que  vai  a  Nogueira  desde  a  DP2904,  así  como  o

adecentamento do núcleo interior do lugar. 

Efectivamente, a pista que transcorre desde o cruce no inicio do lugar da Rabadeira, esa pista que

é  a  que  entronca  coa  que  vai  de  aquí  a  Santa  Comba,  non?  pois  transcorre  ó  longo  de

aproximadamente un quilómetro, un quilómetro trescentos por zonas que, realmente, supoño que

algún ou case todos podedes coñecer, que en algún dos lugares pois imposibilitan o cruce normal

de vehículos. 

Hai momentos en que, se ven un camión pois se se cruza con outro camión é imposible, non hai

ningún, en ningún tramo dese quilómetro trescentos, non hai un lugar onde realmente poida un

apartarse do outro, é dicir, un tería que dar marcha atrás como así sucedeu nalgunha ocasión. E

realmente o bus escolar. 

Afortunadamente  alí  en  Nogueira  aínda  hai  rapaces  en  idade  escolar  e  unha  das  rutas  que

transcorre, precisamente buscar a eses nenos por esa mesma pista.

Pero, a maiores, non é porque sexa eu de ese lugar pero hai que recoñecer que é así, ten un

valor, ten un atractivo turístico e que, de feito, ese atractivo turístico tamén aparece reflexado no

escudo do concello de Coristanco, que neste caso é o ben de interese cultural coñecido como as

Torres de Nogueira. 

Na actualidade, ben, todos ou algúns dos aquí presentes, saben perfectamente que é unha torre

que, xunto co anexo da casa forma parte dun antigo palacio pois construído pola familia esta

Bermúdez de Castro  non?,  no século XV,  creo lembrar,  e  constitúen unha das mostras máis

representativa para a arquitectura civil medieval da comarca de Bergantiños. 

E cando se fala de Torres de Nogueira se fala porque, parece ser que, orixinalmente existían esas

dúas torres aínda que a día de hoxe só existe unha delas. Parece ser tamén que nese entorno,

nese pedazo de cirundo que ten, ben pois existía tamén unha capela, existían unha serie de

construcións anexas que, por desgraza, hoxe en día non existen. 

O que si é tamén moi importante, é que toda esa contorna que rodea ese conxunto histórico, pois

presenta elementos que son mellorables. 

É dicir,  os accesos que pode haber no interior de Nogueira. Os muros cos seus taludes, que

tamén existen aí, a propia pavimentación, a iluminación dese lugar, o que é o cableado. 

É dicir, todos estes elementos podemos dicir que son mellorables, é dicir, que dentro dun posible

proxecto  se  podía  engadir  pois  elementos  decorativos  que  fixesen  moito  máis  atractivo  ese

entorno. 

Vénseme á  cabeza,  por  exemplo,  pois  algúns tramos  como nos podemos encontrar  pois  en

Olveiroa. Unha aldea que grazas ó transcorrer do Camiño de Santiago, de Santiago a Muxía e

Fisterra. 

Pois como, de algunha maneira se puxo en valor, pois unha aldea que eu coñecín xa fai moitos

anos e que, como múltiples aldeas estaba medio abandonada. Houbo aí unha actuación, houbo aí

unha aposta e, de feito, converteron pois esa aldea nun espazo que realmente é moi atractivo, e

así, os transeúntes, os peregrinos e incluso xente que se despraza hasta aí pois poden comprobar

non?

Nós non estamos en contra pois de recuperar elementos históricos antigos, pero tamén estamos a

favor de que, estes lugares que agora mismo temos, pois que se poidan dotar de infraestruturas

suficientes para poñer en valor e para que, de algún xeito sexa referente no que é o concello de

Coristanco, como están sendo referentes outros recursos pois naturais ou paisaxísticos.

Ben, en resumidas contas, Terra Galega presenta á consideración do pleno esta moción para a

seguinte proposta de acordo:

Primeiro: orzamentar inversións necesarias para ampliar e mellorar a pista que vai a Nogueira pois

desde a pista da Deputación DP 2404.

En segundo lugar: orzamentar as obras necesarias de acondicionamento do entorno e do interior

do que é a parte patrimonial do casco , que digamos, está incluída tamén en patrimonio, pois do

entorno interior do lugar de Nogueira, acorde pois á paisaxe que ten dito núcleo rural e centrado

fundamentalmente no entorno e acceso a ditas torres. 

E que ditos proxectos, o terceiro punto, o acordo sería que ditos proxectos teñan cabida nos

vindeiros orzamentos do concello de Coristanco.

Polo tanto, pois ben, é unha maneira de empezar a recoñecer, de empezar a valorar e de empezar

a apostar realmente por aqueles entornos onde hai habitantes, onde hai xente xove, onde hai un

movemento pois tamén bastante interesante de turistas e, de algunha forma, pois ben, se poría

facer aí grandes actuacións. Independentemente, e alguén tamén o apuntaba, de que na entrada,

ben pois hai algunhas parceliñas, que se podía, ó mellor chegar a acordo cos propietarios para

adquirir ese tamén un lugar que podería destinarse ó aparcamento de coches para despois o que

era a visita, incluso fose semipeatonal por ese lugar. 

E nada, iso é un pouco o que traemos nesta moción.

Sr. Alcalde.- Moi ben, pois eu teño que dicir que valoro que se presenten proxectos de mellora de

espazos,  de infraestruturas e de posta en valor  de distintos sitios,  de rincóns do concello de

Coristanco. 

Eu hoxe achegueime, fun alí, un pouco para ver, intentar intuír o que se podía, o que se pretendía.

E teño que facer unha serie de observacións, e as observacións son as seguintes:

A primeira é que o día 09 remata o prazo de presentación de ofertas para estes proxectos de

mellora  de  vías  e,  concretamente  o  acceso  desde  a  DP,  da  carretera  da  Deputación  hasta

Nogueira, está incluído nun proxecto. Nun proxecto de mellora desa capa de rodadura. Co cal é

previsible que nas próximas semanas estea solucionado ou polo menos parcialmente resolto, ou

esteamos nun punto diferente, a accesibilidade do lugar de Nogueira. 

Polo tanto, ben, resulta difícil que poida respaldar, orzamentar inversións para a mellora da pista

que vai de Nogueira cando temos un proxecto que foi aprobado, que está incluído recentemente

nunha modificación de crédito, e que agora mesmo está en período de presentación de ofertas e

creo que a mesa de contratación vai ser máis ou menos aí polo 10 de agosto. Co cal, debería ser

unha realidade pois nas próximas semanas, esa obra.

E despois  con respecto ás obras necesarias para o acondicionamento  do entorno interior  de

Nogueira. Eu paréceme que ten todo o sentido do mundo, o que pasa é que eu dificilmente podo

orzamentar ou podo, se non coñezo o dato económico. Eu creo que habría que ir  alí ou que

alguén veña aquí e que o explique, que llo explique a un técnico e que ese técnico o valore, o

cuantifique  económicamente,  se  encargue  o  proxecto  correspondente.  E  co  proxecto

correspondente,  unha  vez  feito  o  proxecto  correspondente,  dotar  orzamentariamente  o  que

corresponda, hasta alí. 

Polo tanto a miña proposta é, sería: a partir de mañá traballamos na liña que haxa que ir. 

Eu, evidentemente, pois vou ter a miña opinión, pero gustaríame que sexa a xente que vive alí ou

a xente que ten máis tradición alí, a que diga que é o que fai falta. 

Istou perfectamente de acordo en renovar os pavimentos, incluso poñer pavimentos que dean co

entorno. Ir na liña de renovar iluminación, que se está facendo e ademais eu creo que procede. 

Taludes, se é o caso. Hai que ver un pouco o consenso que pode haber cos propietarios e, incluso

tamén, se é que fai falta aparcamento e alí, e alí a verdade é que , nalgúns sitios nomeadamente,

fai falta, e hai opción, recoller. 

Pero o que pasa tamén e que, gustaríame ter que votar esa moción unha vez coñecera ese dato.

Todos eses datos e todas as intervencións. Unha vez decidíramos que intervencións queremos

facer  alí,  esas  intervencións  que  recolleran  o  proxecto  correspondente,  e  ese  proxecto

correspondente que me pediran o sentido do meu voto, que sen dúbida, sería favorable a que se

desenvolvera. 

Hoxe, orzamentar as obras necesarias, se eu non son capaz e se non teño pois partida, ou non

teño, digamos, as partidas correspondentes de que obra hai que facer, a min resúltame difícil e

dificilmente vai ser cumprir o obxectivo da moción, estando de acordo co espírito que se pretende.

Antonio, tes a palabra

Sr. Antonio Pensado (ALVC).- Vamos a ver. 

Quería comentarlle primeiro a Amancio e logo despois facerlle unha consideración ó Sr. Alcalde.

Vamos a ver, o problema do acceso a Nogueira a verdade é que non é (…), o problema é dar

ancho suficiente para ese transporte escolar. 

Os veciños de Nogueira hoxe hai que acordarse deles porque sabía cando o autobús ia recoller os

máis pequenos, a vía paralizábase porque non podían salir os coche nese momento nin entrar

porque estaba o transporte escolar. 

Entonces ben, non debe ser moi difícil anchear que ten as cunetas bastante anchas, e os veciños

están  moi  concienciados  de  que  a  amplitude  debe  ser,  pois  o  antes  posible.  E  agora,  pois

quedaría  moi  ben porque na idea,  que isto foi  do  BNG,  no proxecto  que xa,  se  entra coma

cincuenta metros no acceso a Nogueira, sería a continuación dese proxecto que está aprobado do

21, ou sexa que, realmente é unha obra importante e fácil de tramitar. 

E repito, istou seguro que os veciños, e descoñezo moito  con Amancio e penso que non habería

moito problema para iso. 

Despois na entrada de Nogueira, efectivamente Amancio, alí pois hai coma uns solares, hai uns

terrenos, ben hai que consultar os propietarios, por suposto. Pois alí poderías buscar a forma de

recuperar aqueles terrenos, pois para facer un aparcamento. 

Eu recordo o último caso que vin un coche de Cataluña, que ben, meteuse en Nogueira e pa dar a

volta alí, “Buag”, pasounas canutas, como dicimos non? 

Entonces me parece ben ese proxecto e despois, desde o campo hasta a Torre, efectivamente,

había que cambiar os pisos, o firme desas, ben  ten que ser un técnico, que hai moitos e bos, para

redactar  un  proxecto,  pois  eso  é  moi  ben  o  que  ti  recolles  na  moción  e  que  nós  estamos

totalmente de acordo. 

Entonces, nós estamos de acordo ¿Cómo non vai a poder estar de acordo con Nogueira ou outra

obra  non?  nesa  moción  que  se  inclúe,  vamos  a  votar  a  favor,  que  se  inclúe  dentro  dos

presupostos para que sexa realidade. 

E o alcalde di que quería ter datos. Iso tería que ser para vostede, non puiden votar hoxe a favor

porque non tiña datos, cando faga as modificacións. Se tivera os datos, o noso grupo estaría

votando a favor. 

É o mesmo, non puidemos votar porque non tíñamos datos. Entonces di agora, é que non temos

proxecto, ben, precisamente é o que se propón aquí é unha moción, si  se aproba, pois é un

documento de obrigado cumprimento, e por tanto, pois temos que levalo a cabo. 

Despois  vostede descarga todo nos técnicos. Ben o técnico, efectivamente, é a persoa que ten

que redactar o proxecto, pero non é solo mandar o técnico, redáctase como el queira, ben poden

estar as persoas, os veciños, os representantes da parroquia, que somos tres nesta ocasión. 

O que está máis cercan é Amancio, despois temos aquí o compañeiro do BNG que ese tema

domínao moi moi ben, seguro que pode facer moitas aportacións e, por tanto, nós, parécenos

importante esta moción, coma se fora en outro lado e vamos a votala a favor. 

Según a redacción do proxecto, haberá que incluír algunha modificación, pero ben, con conexión

ó proxecto do 21, poderíamos facer unha obra moi importante e sobre todo, darlle entrada e saída,

e, se agora mesmo en Nogueira, coma na maioría das aldeas, por iso é importante Amancio,

cando dicías que hai que respectar a liña do Plan Xeral como dicía o alcalde, e estamos de acordo

con el. 

Si se produce un incendio, cando agora cas novas tecnoloxías, o parque de bombeiros tenta un

camión, ten que saír outro camión pa buscar auga pois nos encontramos con moitas dificultades

como vivimos casos no lugar de Castro que me acordo que estaba un camión cargar auga por ese

espazo. 

Por tanto, todo o que sexa ampliación, respectar todo o entorno do ben cultural, pois nós vamos a

apoiar esa moción, sen máis.

Sr. Alcalde: moi ben. José Antonio, BNG

Sr. José Antonio Andrade (BNG).- Si, moitas gracias alcalde. 

Ben,  pois,  a expensas do que incluso o grupo que promove a moción poida reconsiderar ou

reproducila noutro momento con máis datos, ampliando etcétera, etcétera      eu non tería ningún

inconvinte en votar favorablemente a moción. Primeiro, porque comparto plenamente as bondades

de  entorno  ó  núcleo vello  de  Nogueira  que  máis  ou  menos   xa  expuxo.  Mal  que me pese,

probablemente se nos poñemos a escaravellar por alí encontraríamos vestixios históricos incluso

bastante máis antigos que no meu lugar de abaixo de Seavia. 

Incluso aínda diría que Nogueira ten unha peculiaridade de conformación do seu perfil, da súa

paisaxe que chaman moito a atención. 

Calquera persoa que baixe pola carretera da Rabadeira de Abaixo se dirixe cara Couso, desde alí

hai unha imaxe que eu teño reproducido moitas veces en perfiles de Facebook e tal e que chamo

dalgunha maneira bromeando e tal  de que sexa a nosa Toscana Coristanquesa  que é unha

opinión compartida porque hai xente que logo me pon comentarios ou incluso me pregunta por

privado porque lle sorprende que en Galicia todavía se conserven entidades paisaxísticas non

agredidas coma aquela porque, ó fin e ó cabo, representan a súa pureza o que é unha agra

típicamente concebida. 

E ademais está, sen dubida, moi ben conservada. Se acaso, no ánimo sempre de mellorar ou de

ampliar a proposta, retomo o que comentaba Pensado, sobre da necesidade de que calquera

actuación que neste sentido se faga, que entronque perfectamente co outro proxecto, que é o de

peatonalizar aquela acera que nace xustamente onde parte a pista que vai pa Nogueira.

Porque alí, ó meu entender, está a clave do éxito. 

É dicir, se do que falamos é de que o acceso sexa fácil e amplo, eu creo que xa hai que abordar

esa entrada desde o propio entronque ca carretera. Pero eu diría incluso que prescindindo do

actual trazado. E facendo o acceso antes, é dicir, onde está a parte un pouco curva. Buscándolle

unha solución para aquela parcela, que ten unha casa que non vale absolutamente para nada

porque está fóra de ordenación. Non sería susceptible nin sequera de rehabilitación. 

Plantexa ademais un problema de visibilidade tremenda e de roubar sol, con aqueles cipreses que

nunca entendín como non se cortaran ou non foron apartados antes. E que ademais penso que

para o propietario daquela parcela, a mellor solución é desprazar o vial  máis para adiante en

sentido  a  Coristanco  a  cambio  de  cederlle  o  que  actualmente  queda  pola  parte  de  atrás.

Quedarías cos mistos metros e él, desde o punto de vista do plan xeral, ganaría posibilidade de

edificación, non soamente pa carretera porque conserva o fronte, senón para a pista que tivera un

novo trazado. 

¿Qué ocorre? Que, estas cousas eu sempre boto en falta, ó mellor os que tedes maior habilidade

para manexar proxectores etcétera, etcétera, estas cousas vense moi ben cando un ten unha

pantalla con unha fotografía aérea. Se puidéramos utilizar iso, se non nos plenos, nas reunións

quincenais, moitos malentendidos evitaríamos cando chegamos á cita de debater certos asuntos.

 Para non estenderme, o voto é favorable do BNG no caso de que se manteña como está e, por

suposto, tamén o será na medida en que se amplíe ou complemente calquera actuación como

acabo de comentar. Moitas gracias.

Sr. Alcalde: José Manuel, Partido Socialista

Sr. José Manuel Pérez (PSOE).-  Gracias, Sr. Alcalde. 

Dende logo, desde o Partido Socialista, benvidas estas propostas que ó fin e ó cabo, mellorarán o

día a dia e a vida nese lugar de Nogueira. 

Teño, simplemente, despois de repasar a moción de TEGA, teño un par de dúbidas porque fala,

evidentemente de soterrar o cableado aquel, xa había tempo que tiña que estar feito e mellorada a

iluminación, evidentemente é necesaria. 

Un par de dúbidas, fala de adecentar  muros e taludes, non sei se se refire ós muros propios do

que é o recinto da torre ou si algún outro máis.

 

Falou de aparcadoiros, tiña aquí unha pregunta, que era se había algunha proposta en concreto

ou se tiña pensado en que lugar ou que finca porque, ben, xa me respondeu. E fala tamén, ben,

de converter o entorno nunha aldea do medievo. Entendo que lle da o valor a esa zona é a propia

torre, o que é o cierre e a casa anexa porque, ben, desde logo as demais casas que logo se foron

facendo, diferentes anos, diferente tipoloxía, diferentes materiais, pois non ten moito que ver co

medievo.

Si que vin que a moción está centrada no que é a Torre de Nogueira que ten o valor, sen quitar

que poidan aparecer outros valores. 

Si que me da, ó Parido Socialista parécelle que pode dar a sensación esa de falsos dereitos para

aqueles que acudan, actuar sobre unha propiedade privada porque alí,  pero non deixa de ser

privada. Ten os seus dereitos e as súas obligacións porque eso está lexislado. Esa é unha das

dúbidas máis grandes que teño. 

E despois tamén vin que falaba de mellorar a pista a Nogueira, efectivamente teño aquí, o que

non sei hasta que punto pode ser legal ou contraditorio o aprobar a mesma obra dúas veces.

Entón,  istou  totalmente  de  acordo  coa  moción  pero  si  que,  o  Partido  Socialista  proponlle,  ó

portavoz  de  TEGA,  que  a  deixe  encima da  mesa,  que  aquelas  modificacións  que  poidamos

aportar todos ou aquelas propostas que poidamos aportar todos creo que mellorarían moito e

quedaríanos pois moitas dúbidas que teñamos.

Sr. Alcalde: Abraham

Sr. Abraham Gerpe (CSD).- Moitas gracias Sr. Alcalde

A verdade é que, sinceramente, este tipo de actuacións agradecen do grupo político Terra Galega,

así da gusto ser político, loitar por mellorar algo. 

A verdade é que eu son máis práctico e entón suxiro. Aquí pon orzamentar as inversións, é dicir,

primeiro teríamos que saber a contía. E como, desde o punto de vista práctico, acabamos de facer

unha modificación de crédito porque sóbrannos cartos,  e entonces podemos facer  outra para

redactar un proxecto con todas as aportacións dos grupos e todas as melloras como dixo  o

compañeiro do PSOE. 

Porque isto é coma un brindes al sol, orzamentar as inversións para o próximo orzamento, ¿e se

non o hai? Porque eu recordo que do 2015 ó 2018 non houbo orzamentos en Coristanco. Porque

igual non o temos tan pronto e pensamos que vai ser dentro dun mes e ó final alárgase hasta o

2025.

 E como resulta que eu dentro de dous anos acabo a miña aventura política, pois gustaríame que

isto estivera feito, sobre todo despois de oír a tódolos compañeiros da necesidade imperiosa desta

obra. Entonces, como me gustaría facelo desde un punto de vista práctico e rápido, que se temos

un problema, este verán igual non axuda co tempo pa que vaian os bombeiros que igual non

temos falta deles. Pero outro verán igual si que é máis necesario, e o que hoxe é unha broma,

pode constituír un problema serio.

Entonces eu creo que isto pódese mellorar, simplemente redactar un proxecto, ver o que hai que

facer e despois presupostalo no próximo presuposto ou se temos cartos facelo xa cos cartos

tirando dunha modificación de crédito. 

Creo que é máis intelixente que esperar que haxa un presuposto que se cadra tarda catro anos e

eu non vexo esta obra. 

Porque é unha obra que tódolos compañeiros están a favor e eu non vou ser menos. De feito,

paréceme moito máis intelixente ca todas as obras de peatonalización que aprobamos no POS.

Incluso pode ir po POS, non ten que ir po presuposto do vindeiro ano.

É dicir,  paréceme que cunha modificación de crédito,  saber canto vamos gastar,  canto costa,

porque: orzamentar as inversións para ampliación e mellora da pista que vai a Nogueira desde

vale ¿e canto é? ¿un euro? Porque ó mellor orzamentamos un euro es estamos cumprindo co

espírito da moción. 

Pero eu creo que se facemos unha modificación de crédito e elaboramos un miniproxecto, que

tampouco creo que custe tanto este proxecto. Saber canto vale idea, eu o presuposto vouno a

votar  a  favor  e  queda  nas  mans  do  de  Terra  Galega  decidir  que  é  o  que  vai  facer  con  el.

Simplemente unha idea.

Sr. Alcalde: moi ben. Amancio tes a palabra, Terra Galega

Sr. Amancio Lavandeira (TEGA).- Moitas gracias Sr. Alcalde. 

Gracias voceiros dos diferentes grupos.

Evidentemente unha moción empézase, unha actuación empézase digamos creando unha idea ou

expoñendo unha idea ou unha necesidade. O normal é que Terra Galega non trouxera aquí un

proxecto xa redactado con toda a inversión que supón todas estas actuacións. Iso nunca se fixo

así. Igual ca se aprobaron no seu momento unhas mocións, unha serie de actuacións de cara ó

POS,  finalmente  despois  ¿Qué se  fixo?  Pois  apróbanse  esas  actuacións  e  despois  se  fai  o

proxecto. 

Dise a contía e se hai cartos se leva a cabo e se non hai cartos ben, se rexeita ou se fai en

anualidades distintas. 

É dicir, é perfectamente compatible hoxe en día aprobar aquí esta moción, con todo o que aquí se

está despois a falar. 

É dicir, primeiro hai unha moción. Primeiro hai unha idea clara do que se pode chegar a facer, e a

partir de aí vaiamos a poñerlle patas, polo que digo. 

Está claro que nós non temos os medios,  nin a dipoñibilidade dun técnico para que aquí  xa

trouxéramos, porque tamén podía darse o caso de que traemos un proxecto feito e despois se

rexeite. E pagar pois 3000 euros por un proxecto. Eso é absurdo, non é o funcionamento normal

de calquera grupo da oposición dun concello pequeno, que non teña recursos.

 

É dicir, primeiro hai que aprobar a moción que pode ampliarse, é dicir, nós estamos dispostos a

que, incluso, haxa este tipo de ampliacións.

Non estamos falando de unha actuación de un ben particular. No, estamos falando de actuacións

todas públicas, en lugares públicos, non tanto nun ben particular. Non vamos a modificar nin a

arranxar o que é a torre en si porque é absurdo que non é competencia nosa. Iso tamén é algo

que, vamos, cae xa de caixón non?

E o que si quería saber, por eso que cando vostede trouxo ese paquete de diñeiro que quería

facer unha serie de proxectos. Pois resulta que ese proxecto non nos chegou á man. Polo menos

ós de Terra Galega. Non se nos mostrou que podían ter pensado para facer a pista de Nogueira,

porque á día de hoxe, é certo que aprobaron pois “x” millóns de euros para facer os proxectos que

o alcalde quixera facer, pero a oposición non tivo partícipe nese tipo de proxectos, e o máis grave

todavía, non temos coñecemento deles. Polo menos pola nosa parte. Non se nos proporcionou

ese proxecto. 

Vostede agora mesmo, resulta que acaba de dicir que pa semana que ven vai haber unha mesa

de contratación dun proxecto, que, a verdade sorprende, que non houbera sido transparente na

entrega de documentación ós membros que representamos aquí, que estamos na oposición, que

representamos ós veciños e veciñas de Coristanco. 

É dicir, me parece estupendo, por suposto, que arranxe a pista de Nogueira, pero eu non sei se

nese proxecto de arranxo da pista de Nogueira vai incluído xa o proxecto que tíñamos de senda

que ia desde a primeira casa, digamos da Rabadeira. 

Ou dito doutra maneira, a casa de Estevo que está alí na pista de Nogueira onde si falamos que

era de aí de onde partía a senda peonil e que había un recorte, digamos, nesa curva onde  ben

pois o concelleiro correspondente ou o alcalde, tiña que falar cos propietarios correspondentes. 

Pero o proxecto que foi aprobado por parte da oposición, e foron ó POS, aí xa se contemplaba,

efectivamente,  pois  unha actuación á  entrada  da  pista  de Nogueira.  Unha ampliación,  unhas

aceras que partían desa casa de Estevo e ia bordeando xa esa primeira curva que hai na pista de

Nogueira e entroncaba coa carretera que vai, ben da Deputación que xa sigue cara a Rabadeira. 

Aí había xa unha actuación moi clara, que correspondía xa a unha obra do POS. Entonces estaba

moi claro. 

Claro,  o  que  non  sabemos  agora  mesmo,  ou  polo  menos  desde  Terra  Galega  teñen  o

descoñecemento é ¿Qué é o que se vai a facer na pista de Nogueira? 

Porque  a  pista  de  Nogueira  non  é  soamente  botarlle  unha  pavimentación.  O  problema  que

estamos traendo aquí non é o firme que ten a pista. O problema que estamos traendo aquí é a

amplitude desa pista, que hai tramos onde os coches, os utilitarios teñen que parar, teñen que

esperar a que pase o outro coche para poder circular, en algún dos tramos. Por iso digo que si ese

proxecto  soamente  fala  da  pavimentación  pero  non  fala  da  ampliación,  pois  home,  se  pode

perfectamente complementar con esta moción. Iso si, está claro, porque o que necesita realmente

a pista de Nogueira é en certos tramos, ampliar, polo tránsito que ten. 

Ten bastante, incluso pola xente que a emprega para camiñar. Porque hai moitísima xente que

está utilizando ese entorno, desde a Rabadeira pa ir por Nogueira, ben, pois vai facendo esa ruta,

ese roteiro.

Polo tanto, eu creo que máis ou menos está claro o espírito da propia moción. A partir de aí hai

que poñer patas. A partir de aí hai que, efectivamente, deseñar o proxecto. 

Eu istou disposto a colaborar co que,  igual  que fixemos coas obras do POS, a colaborar co

aparellador ou quen sexa o que redacte o proxecto de forma, licitándollo, estamos dispostos a

darlle ideas ¿Qué despois poden collerse ideas de outros veciños? Claro que sí, eu creo que é

moito máis enriquecedor ¿e que se poden coller ideas dos grupos políticos que estamos aquí?

Por suposto que si. 

Claro, isto se queda enriba da mesa pois hasta o pleno final de setembro xa non entra. E despois

xa ven o POS. A min dáme igual que veña no POS esta actuación, coma se ven no orzamento con

fondos do concello. O máis normal é que apareza no POS, pero posteriormente ten que aparecer

no orzamento municipal, que é do que sempre estamos falando, que as obras do POS teñen que

aparecer nos orzamentos tamén. 

Entonces,  a nós danos exactamente igual  a forma de obter os recursos para levar a cabo o

proxecto pero, evidentemente, nós estamos dispostos a aportar as ideas fundamentais que eu

entendo que comprenden pois realmente ese entorno e a beleza que ten ese núcleo, porque

repito, é dos poucos núcleos que manteñen aínda, digamos, unha poboación máis ou menos

estable  e  que  incluso,  con  un  lixeiro  incremento.  Das  poucas  aldeas  que  ten  o  concello  de

Coristanco que mantén a poboación e incluso que se incrementa lixeiramente. Nada máis

Sr. Alcalde: Moi ben. Eu creo que estamos de acordo no substancial e o que falta é simplemente

aclarar cuestións. A moción di o que di, a moción di: orzamentar as inversións para a mellora da

vía que vai de Nogueira á DP, e iso hai un proxecto que nos próximos días/semanas vaise facer

esa mellora da vía. Co cal estaríamos dotanto outra vez para facer unha obra de asfaltado sobre

un asfaltado que se vai facer nos próximos días ou semanas, cando hai outros sitios que levan

moitísimos  anos  sin  que  se  lle  dea  un  asfaltado  cando  aquí  queremos  facer  dous

continuadamente. 

Sr. Amancio Lavandeira (TEGA).- o proxecto que vostede trae ¿é ampliación?

Sr. Alcalde: Un segundiño. A moción di o que di. 

E despois tamén di: orzamentar as obras necesarias. E estamos de acordo, se a moción dixera

poñer 10000 ou 100000 ou os que sexan, iso podería ir ó presuposto e había un acordo sobre qué

levar ó presuposto. 

Aquí estamos na indeterminación e eu, se aquí se dixera orzamentar.

Sr. Amancio Lavandeira (TEGA).- ¿quere poñer vostede a cantidade? Póñaa

Sr. Alcalde: No, no. Eu simplemente digo, Amancio e sostiña algo, dixen desde o minuto un que

me parecía ben a proposta. 

O que non istou de acordo é en como se formula a proposta. ¿Por qué? Porque require unha

intervención en algo que xa se vai  a  facer  e  xa  miraremos como queda esa intervención,  e

despois,  se  hai  que  facer  unha  mellora  sobre  esa  intervención  hai  que  propoñela.  Se  esa

intervención que vamos a facer agora nas próximas semanas non resolve ou non palía a situación

na que se atopa o acceso ó lugar de Nogueira pois haberá que facer unha mellora se é o caso.

Pero haberá que vela despois. 

Amancio, Amancio, un segundiño. O teu turno de intervención rematou. Agora istou eu no meu

turno de intervención, vale? 

E no segundo punto dis: orzamentar as partidas necesarias. As partidas necesarias son ceros e

uns, ou cifras, non son indeterminación.

 ¿Qué propoñiamos? 

Eu creo que a proposta lóxica, estando a totalidade dos grupos de acordo é saber que queremos

facer.  Nin sequera temos que estar  alí  todos.  Eu,  entre os grupos que queiran e os técnicos

deciden que hai que facer esta actuación, esta actuación e esta actuación e ten encaixe nun

proxecto, eu comprométome a, os próximos presupostos, a próxima modificación de crédito, ó

próximo POS. 

Onde haxa a financiación máis primeiro, de levar esa cantidade concreta. O risto é brindes ó sol,

falar por falar e non concretar porque eu si sosteño nun proxecto unha actuación que pode ser

mellor ou peor. 

Por tanto propóñolle, e isto non é dicir que non quero facer. Quero facer e quero facer canto antes.

Pero propóñolle que traballemos no que queremos facer porque aquí hoxe non queda claro o que

se quere facer alí. Tes a palabra Antonio

Sr. Antonio Pensado (ALVC).-  Si, Sr. Alcalde, eu esta moción, eu felicítoo eh, como alcalde en

minoría. 

Na nosa parroquia somos tres concelleiros na oposición e un no goberno e hoxe acabamos de

entrarnos que esa pista de Nogueira vai levar unha capa de aglomerado, desde logo, eu pensei

que o alcalde era máis transparente. 

Aproveito, se procede, que conste que pido como concelleiro da propia Seavia unha aclaración

das obras que están, que ten vostede presupuestadas para executar 2001-2022 porque me dá

vergonza. 

Mañá seguro se atenderán os veciños, eu non teño información, pois mire, non sabe por onde

anda. 

Nós, en relación á moción estamos de acordo. É un primeiro paso, teremos que traballar como

ben apunta o Partido Socialista, seguir traballando para mellorala. É unha obra necesaria, o noso

grupo vai votar a favor. Isto require unha ampliación do traballo, estamos todos de acordo, e eu

coincido. Nada máis.

Sr. Alcalde: moi ben, José Antonio, BNG

Sr. José Antonio Andrade (BNG).- Non vou engadir nada porque (inaudible)

Sr. Alcalde: moi ben, gracias José Antonio. José Manuel

Sr. José Manuel Pérez (PSOE).- Gracias Sr. Alcalde. 

Ben, eu o de quedar encima da mesa porque sigo tendo dúbidas, pero ben, espero que a moción

saia adiante e que se me resolvan, alí mesmo en Nogueira. 

Por ter, por dicir algo, por aclarar algo porque non sei, se cadra son eu o raro. O Partido Socialista,

cando se aprobou dúas modificacións para asfaltado de pistas comprometeu o seu voto a unha

reunión cos portavoces. 

Xuntámonos na Cámara Agraria, e Antonio ti estabas con nós, e alí dispuxemos, tanto BNG, como

Partido Socialista, reivindicacións en base a uns proxectos que tíñamos diante, que vimos, co cal,

ben eu solo dicir que gústame que se traian mocións como esta, mellorará o entorno, ó final, onde

nacemos. 

Sigo tendo dúbidas, díxeno coa mellor intención do mundo, de deixala encima da mesa para

aclarar esta situación e espero que saia adiante. Nada máis.

Sr. Alcalde: Abraham.

Sr. Abraham Gerpe (CSD).-  Moitas gracias, Sr. Alcalde. 

Ben, eu xa adiantei o sentido do voto pero  a verdade paréceme unha turra non entrar a razoar

porque, aínda que a vou votar favorable e vai saír adiante, realmente, se a lemos e despois o

problema do que queda escrito é que non recolle espíritos, senón que recolle palabras. 

O espírito é correcto e enténdese perfectamente pero o problema é que cando cheguemos ó

orzamento, que igual non se fai, insisto, igual non vexo eu esta obra por non querer axilizala

cunha modificación de crédito como comentaba. Ou sexa estamos nós dilatando, non influía o

pleno de setembro ou de decembro porque o presuposto igual non chega máis. 

Entonces eu creo que deberíamos facela con modificación de crédito, cun arquitecto técnico que

fora alí e viámolo porque despois igual nos atopamos con expropiacións e despois dicimos “coño

é  que  nós  non  sabíamos  que  había  que  expropiar,  nós  non  lle  imos  expropiar  ós  veciños”.

Entonces  é  o  pececillo  que  se  morde  a  cola,  e  vimos  a  outro  pleno,  perdemos  dúas  horas

escoitando como imos expropiar. 

Daquela non imos mellorar nin ampliar, porque pa ampliar entendo que hai que expropiar.

De todas formas aquí pon: “orzamentar as inversións”, ou  sexa di que temos que orzamentar, iso

é  dicir,  poñer  números.  Despois  iso,  teremos  que,  nas  reunións  informais  que  comentaba  o

compañeiro do BNG, como se fixo en tódolos presupostos, pois poñemos oitenta mil pa limpeza

de viales, e a cifra era inventada. Non creo que nadie levara un técnico saber o que íamos limpar

de viales.

Despois, orzamentar as obras necesarias de, vamos do entorno, é o mesmo que o anterior. E

despois, que ditos proxectos teñan cabida nos vindeiros orzamentos. Isto o que está dicindo é,

que se poidan pagar os proxectos, non que se executen as obras. 

O espírito  será que se fagan as obras pero aquí  pon “que ditos proxectos teñan cabida nos

orzamentos do concello de Coristanco”,  que teñan cabida os proxectos. Ben, hai que pagalos

claro, iso xo sei. 

Pero, eu o que penso é que isto é tar turrando por querer levala tal cual está. 

Eu voto a favor pa que se leve tal cual está, pero esta obra así non se vai facer. 

Entonces, eu creo que o compañeiro do PSOE dicía unha cousa moi correcta. Non deixalo encima

da mesa siquiera. 

Fagamos  unha  modificación  de  crédito,  apostemos  4000,  5000  euros  para  a  redacción  do

proxecto, que vaia un técnico que explique canto hai que expropiar, porque despois imos chegar ó

plenos e volvemos cas expropiación do punto…, xa non me acordo       ¿Cómo lle imos expropiar

ós veciños? 

Eu non conozo a casuística. Se non poden pasar dous camións   entonces hai que solucionalo. Se

a problemática está aí, temos todos a sensibilidade ¿Por qué non o solucionamos en tres meses e

non esperar os presupuistos que igual tardan un ano? Solo por turrar que ten que ir así. 

Pois se ten que ir así eu vótoa así, pero é incoherente e non se vai facer nada. Estas son as

típicas, xa votaramos unha, que se votara que non servira pa nada, non recordo agora cal era.

Pero era como non votar nada, entón se queremos votar isto, pois votamos isto

Sr. Alcalde:  Moi ben, pois temos que proceder primeiro a votar a, a deixala encima da mesa a

moción presentada polo voceiro de Terra Galega. Polo tanto procedemos á votación de deixala

encima da mesa

Sr. Amancio Lavandeira, Terra Galega: pero nós non propuxemos

Sra. Secretaria: o propuxo o do PSOE, calquera proposta neste sentido ten que ir precedida á

votación do asunto, ten que preceder á votación do asunto, perdón

Sr. Alcalde: Moi ben pois votamos deixar encima da mesa. 

Pocédese á votación de deixar o asunto encima da mesa co seguinte resultado:

A favor: PP (5), PSOE (1)
Abstencións: BNG (1)
En contra: TEGA (3), ALVC (2), CSD (1)

Resultando empate na votación, de conformidade co art.  46.2 LRBRL, procédese a reiterar a

votación, co seguinte resultado:

A favor (6) : PP (5),  PSOE (1).
En contra (6) :  CSD (1), ALVC (2), TEGA(3).
Abstencións (1): BNG (1).

Resultando novo empate, a proposta decídese polo voto da calidade do Alcalde, que é favorable a

deixar o asunto sobre a mesa. 

Consecuencia do anterior, acórdase deixar sobre a mesa a Moción presentada por TEGA.

B) MOCIÓN DE URXENCIA RECTIFICACIÓN ERRO MATERIAL DO ACORDO
INCLUÍDO NO PUNTO SEGUNDO DA ORDE DO DÍA. 

O Alcalde cede a palabra a Secretaria en relación co punto 2 da orde do día, no que se detetou un
erro material na determinación da contía da modificación de crédito.

Sra. Secretaria: Si, en relación co punto segundo da orde do día, esa modificación de crédito, que

era para nutrir as partidas para as expropiacións forzosas, que a intervención de José Manuel

sembraba a dúbida de se faltaba unha das fincas e, consultado o técnico que está a elaborar o

borrador do proxecto, sí, índicanos que falta esa finca, ¿vale? 

Que hai un error material na proposta e que incluso a ten cuantificada, enviounos a proposta a min

e máis á interventora.

Entón,  para  non ter  perdido o trámite da aprobación inicial  máis a  información pública deste

acordo, e non deixar a finca fóra, eu propoño á alcaldía a presentación dunha rectificación de

aquel  acordo que acabamos de adoptar,  o  punto  segundo.  Este acordo ten eficacia dende o

momento da súa adopción, co que procede a súa rectificación. 

De conformidade co artigo 109 da lei 39/2015, se poderá rectificar en calquera momento, de oficio,

como é o caso, os erros materiais de feitos aritméticos existentes nos actos. 

Neste caso trátase dun erro material e tamén aritmético, non se calcula correctamente o importe

desta modificación de crédito como acabo de indicar porque falta unha das parcelas. O importe

que indica o técnico é de 1401,05 euros. Correspóndense coa fase segunda da expropiación de

Xaviña. 

O encaixe, neste momento, na sesión plenaria é a través dunha moción de urxencia. É a única

vía. Unha emenda non procede porque é un asunto que xa se debateu, co que, se o alcalde

parece que está disposto a presentar esa moción de urxencia por vía oral, pois debería someterse

á súa votación. O acordo que se sometería a aprobación, pedinlle á interventora que o redactara,

para que o teñades en conta.

Sra.  Marta  Marín  (Interventora):  Sería  respecto  de la  primera modificación (inaudible)…. un

importe, que es lo que cambia de 64.048,26 euros. 

Después viene incorporado a eso los 1.401,05 euros que indica el perito. 

La parte correspondiente a los metros a mayores a expropiar más el 5% de primera acepción,

suma eso. De tal manera que, en cuanto a la indemnización de los propietarios afectados por la

expropiación de la parroquia de Oca se mantendría como está en 36.528,09 sin modificación  de

la  aplicación  a  modificar  y   respecto  de  la  indemnización  de  los  propietarios  afectados  por

expropiación del proyecto de  vial del lugar da iglesia en Xaviña serían un total de 27.520,17 y

también no hay modificación respecto a la partida que aceptaron.

Sr.  Alcalde:  Moi  ben,  pois  procedemos a  votar  a  urxencia,  atendendo á  consideración ou á

achega que fixo o voceiro do Partido Socialista de incluir unha parcela que, ben, pois non estaba

nin  valorada técnicamente nin incluída na relación de bens a incluír  no que é o proxecto de

expropiación. 

Con esa variación, con ese aumento de 1.401,05. Votamos a urxencia de incluír a moción ou de

tratar a moción. 

Procédese á votación da urxencia de tratar a moción co seguinte resultado:

A favor: PP(5) TEGA (3), ALVC (2), PSOE (1), BNG(1), CSD (1)
Abstencións: non hai.
En contra: non hai.

Consecuencia do anterior queda aprobada a urxencia da moción.

Ben pois agora, as explicacións foron as que diron secretaria e interventora do propio técnico

redactor  do  proxecto  de  expropiación,  á  consulta  que  fixo  neste  caso  o  voceiro  do  Partido

Socialista    que o que fai é variar a proposta en 1.401,05 para que realmente xa teña vixencia, no

caso de salir adiante esta proposta e se poida actuar nesa parcela ó mismo tempo que nas outras.

Abrimos un turno de intervencións. Amancio tes a palabra. 

Sr. Amancio Lavandeira: non teño nada que dicir ó respecto

Sr. Alcalde: José Manuel…., Abraham

Sr. Abraham Gerpe:  Agradecer a intervención de José Manuel no que é corrixir un fallo

Sr.  Alcalde:  Pois entón procedemos a votar  a  aprobación inicial  de  modificación de créditos

6/2021 de concesión de crédito extraordinario 4/2021 por un importe de 64.048,26. 

Procédese á votación da proposta da alcaldía co seguinte resultado :

A favor: PP(5), PSOE (1), CSD (1).
Abstencións: TEGA (3), ALVC (2), BNG(1).
En contra: non hai.

Consecuencia  do  anterior  queda  aprobada  a  proposta  da  alcaldía  coa  rectificación  do  erro

material.

C) ROGOS E PREGUNTAS.

Sr. Alcalde .- Abrimos turno. Amancio, Terra Galega

Sr. Amancio Lavandeira: Tema de público nos plenos. Entendo que está restrasmitido, non sei

se hai unha páxina en concreto, se se grava, se despois se vai emitir. Non sei se se está emitindo

en directo…

Sra. Secretaria: non , estáse a gravar polo problema que temos coa wifi que lle comentaba e logo

se colgará a sesión

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de 
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)              70

C
V
D
:
 
m
Q
U
T
Q
N
U
b
a
W
f
W
S
B
H
s
r
r
W
a

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

F
I
R
M
A
D
O
 
P
O
R
 
 
E
l
e
n
a
 
G
o
n
z
á
l
e
z
 
L
ó
p
e
z
 
 
(
F
E
C
H
A
:
 
1
4
/
1
2
/
2
0
2
2
 
0
9
:
3
8
:
0
0
)
 
,
 
 
J
u
a
n
 
C
a
r
l
o
s
 
G
a
r
c
í
a
 
P
o
s
e
 
 
(
F
E
C
H
A
:
 
1
4
/
1
2
/
2
0
2
2
 
1
1
:
1
3
:
0
0
)
 

V
e
r
s
i
ó
n
 
i
m
p
r
i
m
i
b
l
e
 



Avda. Finisterre, 112 - SAN ROQUE – TRABA
15147 - CORISTANCO - A Coruña

Tlf. 981 73 30 01  -   Fax: 981 73 33 97 -  correo@coristanco.gal
 www.coristanco.gal

R. E. L. nº 01150294

exp. 2021/G010/000008

Sr. Amancio Lavandeira: vale. Entón, entendo que este pleno tamén é a porta pechada

Sra. Secretaria: non é a porta pechada, porque está aberta a porta, pero non pode comparecer

ninguén

Sr. Amancio Lavandeira: ¿non pode vir público a estes plenos?

Sra. Secretaria: no

Sr.  Amancio Lavandeira:Entón quería saber se iso é algo que é coherente co que ditamina

Europa sobre a asistencia de público ós plenos do Concello de Coristanco. 

É  lamentable  que  os  veciños  e  veciñas  de  Coristanco,  tendo  dispoñibilidade  de  unha

retransmisión en directo, pois non poidan ter estes plenos nin poidan asistir a estes plenos. Terra

Galega no seu momento falou de unha alternativa en canto ó lugar de celebración do pleno. Vexo

que non se tuto en consideración, polo tanto, pois ben, miraremos de presentar algún escrito ó

respecto. 

A segunda pregunta  é  sobre  as  queixas  que  hai  pola  recollida  de  lixo  en algunhas rúas en

Agualada. Que foi un erro, ou se esto se está facendo de forma habitual, a recollida de certos

contenedores, creo que é na rúa da Mina. 

Despois o tema da, sigue preocupando, vamos a ver, o antigo aparellador que máis ou menos xa

foi colocado asi… agora se coloca como director de obra. Xa fai funcións de director de obra.

Cada proxecto, cada dirección de obra pois se cobra sobre tres mil euros, tres mil e pico, máis

menos, en función do orzamento que ten a obra. Ben, nós consideramos que non sei se esas

direccións de obra son ou non licitadas. Se son dadas a dedo, pois ben, máis de lo mismo, e non

me estraña das actuacións que se están a facer pois asignándolle a dedo as direccións de obra ou

incluso outras moitas licitacións que se están a facer, é dicir, pagando vontades e pagando, neste

caso, favores.

Outro tema…

Sr. Alcalde: Amancio, ¿cal é a pregunta? Perdoa, ¿cal é a pregunta?

Sr. Amancio Lavandeira: ¿se se licitan as direccións de obra, ou se dan a dedo?

Por outro lado o contrato de persoas de cultura que vemos nos decretos que existen reparos no

pago desa persoa sobre o contrato que existe. A pregunta é se ese contrato agora mesmo ¿está

en regra ou non está en regra? E se é así, ¿Por qué existe reparo no pago da persoa que ocupa

ese posto de traballo?

E a seguinte e última pregunta fala sobre a, queríamos saber ¿Por qué o concello non acude ou

non entrou no reparto da subvención de cultura, da subvención dentro do programa de “Cultura no

camiño”?.  Porque  normalmente  hai  unha  subvención  para  todas  esas  actividades.  É  unha

subvención da Xunta e me sorprende que un alcalde do Partido Popular pois non solicite ese tipo

de subvencións como fan moitos outros concellos. 

Hai que lembrar que a persoa responsable de cultura ten unha dedicación parcial onde se cobra o

seu salario, non sei, de mil catrocentos ou mil cincocentos, pero que home unha das cousas que

xa podía facer era solicitar esas subvencións, como mínimo de cultura, que lle corresponde ó seu

departamento e polo menos defender un pouco o traballo que ten. Nada máis

Sr. Alcalde: moi ben

Sr.  Antonio  Pensado:  Si,  Sr.  Alcalde,  quería  facer  unha  pregunta  en  relación  ás  obras  no

depósito xeral que subministra auga a varias parroquias aparte da capital do municipio. 

Debe estar  enterado,  ou me consta que está enterado que debido ó peche,  unha obras que

fixeron alí de peche, invadiron a propiedade privada, e aparte de cerrar a parcela propiedade do

concello que está moi ben, entraron nunha finca privada e por outro lado cerraron a entrada ó

resto da finca onde está construído ese depósito. Paréceme que se é o caso, corrixilo o antes

posible. 

Estamos a falar de que non ten acceso a esa parcela. E por outro lado, se invadiron o terreno de

propiedade doutro veciño.

Outra pregunta que lle quero preguntar e con voz alta, ¿Qué pasa coa carretera de Salgueiras,

Mira e Abelenda? 

Veu unha empresa que non a vou a citar aquí, intentou limpar as herbas das cunetas e a pesar

que é un proxecto xa do 2015 ou 2016, fixo alí unhas movidas, practicamente nada pero non

volveron a seguir. A empresa pois ¿non sigue as obras? ¿ten pensado continualas? ¿Cómo está

ese tema?

Por  outro  lado  queríalle  preguntar,  ¿cal  é  a  función,  vin  a  resolución,  dese  novo  traballador

municipal que vostede cita como capataz forestal? Quería saber cal é a función desa persoa, que

vai a facer porque se realmente o concello vai controlar e contratar para controlar de aquí a maio

para aplicar o cumprimento da lei de incendios, ben, pois non sei como o recibirán os propios

veciños. 

Xa teñen bastantes policías e se agora, repito, non o sei, pero cando fala de capataz supoño que

será relacionado con medio ambiente pero solo faltaría que os problemas ca administración se

crea para a(    )etc, etc. 

Se por encima agora incorporamos un novo funcionario, a ver que capacidade, cal é a función

destas, e de verdade que estou moi interesado.

Desde  logo,  despois  felicíteo  por  incorporar  un  novo  vehículo  ó  servizo  de  obras  e  outras

tecnoloxías. 

Todo está ben pero os coches, realmente se vostede se sitúa no Capelán ou nalgunha parroquia e

cando pasa un coche do concello, dos obreiros, a verdade é que nota con urxencia temos que ir

pensando de cambiar eses vehículos, que dan vergonza. 

Outro coche que se vai a presentar un problema serio, e lle digo porque me consta, vaia pensando

no servizo de recollida do lixo. Mire como está o camión e calquera día iso vai a parar.

E logo, ¿cando pensa incorporar ese novo camión de segunda man, que nós criticamos tanto e

non votamos a favor, incorporar e evitar así ter por máis tempo un coche para mantemento e

reparación do alumeado público? Nada máis

Sr. Alcalde: José Antonio, tes a palabra

Sr.José Antonio Andrade (BNG).- Si, gracias. Dúas preguntas. A primeira é que como non tiven

ocasión  de  escoitar  a  resposta  que  ofreceu  o  outro  día  no  programa  de  radio  no  que  lle

preguntaba ou me interesaba pola limpeza da área recreativa da Agualada,  lle  preguntaba ó

respecto se se fixo ou non ou se se vai facer porque hai unha queixa veciñal importante.

E a segunda ten que ver co chamado monte aberto de Seavia porque no seu día tiven acceso ó

proxecto de reforestación e pareceume que se contemplaban actuacións prolijas, moi detalladas

do proxecto ata o punto de que, efectivamente, verifiquei que estaban marcadas con distintas

cores,  roxo,  verde  as  árbores  que tiñan que ser  eliminadas,  as  que  tiñan  que  ser  podadas,

etcétera, etcétera. 

E ocorre que, debido a todo o que pasou, e tamén ó crecemento da vexetación outra vez, xa non

existen  as  marcas.  Entón  pregúntolle  ¿Qué  pasou  cos  trámites  de  licitación  e  venta  desa

madeira? E se vai a esixir un novo custe do proxectista volver a sinalar ou a marcar debidamente

que árbores teñen que ser eliminadas e cales non. Recorda vostede que unha franxa paralela á

carretera está proxectada como senda peonil  e é ademais un tramo que dicíamos que podía

acometer sen demasiada complicación o propio concello como pretende facer. Gracias

Sr. Alcalde: José Manuel, Partido Socialista

Sr.José Manuel Pérez:  Gracias Sr.  Alcalde.  Ben desde o Partido Socialista temos tres rogos

rexistrados.

Un son unhas aceras  de Rececinde,  están nun estado  lamentable,  con arquetas  levantadas.

Incluso algunha tapa dunha alcantarilla desprendida do que é o hormigonado. Varias plaquetas

destas hidráulicas pois en diferentes tramos que dificultan andar por elas, ou incluso ante unha

persoa con certa minusvalía, que poidan provocar un grave accidente. 

Co cal, desde o Partido Socialista rogámoslle que acceda a reparar de inmediato o que son as

aceras de Rececinde.

O segundo rogo é referente ó local da Anpa?, que utiliza a Anpa, na Agualada, no antigo edificio

médico, onde fai máis dun ano ou un ano apoximadamente, unha das tuberías rompiu, sufriu

certas inundacións. 

Fai tres meses pois empezáronse a acometer reparacións, abrir tapas, ocos, que a día de hoxe

todavía están abertos. Así mesmo hai bastante vexetación alí xusto na entrada. Desde o Partido

Socialista rogámoslle  que proceda a tapar eses ocos,  a reparar os desperfectos ocasionados

durante a reparación e asimismo pois adecentar e limpar o que é ó redor.

O terceiro é referente ó (…)    na área da Rocheira. 

Agora co bo tempo e cas vacacións dos nenos, os rapaces que acoden alí coas súas familias para

disfrute desa área,  non teñen unha área axeitada. De feito,  os únicos xogos que teñen é un

tobogán e uns columpios. Por certo, os columpios non, uns paus, en algún momento houbo que

levar dous columpios. É dicir, non teñen ningún xogo. 

Entón, dende o Partido Socialista rogámoslle que, á maior brevidade posible, instale, repare ou, se

é necesario, pois coloque, faga o que teña que facer, incluso cunha modificación de crédito, para

instalar xogos, canto antes.

E como pregunta, o Partido Socialista estamos interesados na situación sanitaria que estamos

atravesando en Coristanco. De feito, está subindo estrepitosamente o nivel de casos positivos. Co

cal, desde o Partido Socialista gustaríanos saber si vostede considerou a posibilidade de facer un

cribado, xa que durante este ano Coristanco non fixo ningún cribado. 

Chegamos no seu día a ter oitenta casos, co cal nos gustaría saber si hai posibilidade de que a

alcaldía solicite un cribado. Nada máis.

Sr. Alcalde:  Moi ben. Abraham

Sr. Alcalde.- Pasamos a contestar preguntas formuladas polos grupos no pleno anterior.

Terra Galega formulaba unha pregunta en relación ás licitacións, ó estado das licitacións. 

É  coñecido  o  avance  na  regularización  de  servizos.  Primeiro  foi  a  recadación,  cun  aforro

aproximado de oitenta mil euros. Recentemente foi o subministro eléctrico, por primeira vez este

mes eliminamos o reparo de máis de duascentas facturas de subministro eléctrico porque xa foi

licitado ese subministro e agora cumprimos as normas e co cal eliminamos reparos. 

Está en tramitación, está en proceso o SAF. Ten unha boa parte dos informes e agora estamos

pendente dunha memoria económica porque hai que facer un cambio de modelo de xestión. Está

encargado, estamos pendentes dese trámite para continuar. Concluído ese continuarase co de

limpeza. 

Tamén formulaba unha pregunta en relación ás gravacións e difusión das sesións plenarias. 

No  vindeiro  pleno,  confiamos,  ou  case  podemos  asegurar  que  dispoñeremos  dos  medios

necesarios para que as pesoas poidan seguir en directo as sesións ou recuperalas cando así o

desexen. 

Incluso me dicía a secretaria que a posibilidade de transcrición de actas e unha serie de servizos

que para o concello e para o funcionamento serían moi axeitadas. 

Polo tanto, o pleno do mes de setembro debía ter resolto esa demanda dos portavoces.

Preguntaba tamén en relación ó estado de contratación do camión do alumbrado. 

Son, agora mesmo hai un montón de expedientes de contratación en funcionamento, e tamén está

en funcionamento o do subministro dun camión de alumbrado e confiamos que ó longo do mes de

setembro,  como  moi  tarde  primeiros  de  outubro  deberíamos  ter,  estar  en  posesión  xa,  en

propiedade, dese novo camión para o servizo de alumeado.

Preguntaba ALVC polas actas dos plenos e das xuntas de goberno. As actas son transcritas, leva

tempo, son extensas. 

Son  remitidas  para  a  súa  aprobación  e  a  idea  é  dar  un  salto  proximamente  e  estar  xa

directamente pois ó día.

Facturas da limpeza dos colexios da Braña, en Erbecedo. 

A limpeza dos centros da Braña e Bormoio é xestionada polo concello, pagada polo concello. 

A Xunta só xestiona, só se encarga da xestión do Xosé Pichel. As facturas corresponden á compra

de material dos centros. 

E en algún momento, e por motivo da baixa dun traballador que facía o servizo de limpeza do

colexio da Braña contratouse unha empresa puntualmente, en tanto non se puido sustituír por

outro traballador municipal. 

Polo tanto, foi ese encargo a unha empresa como consecuencia dunha baixa da persoa que viña

prestando o servizo, do traballador municipal que viña prestando o servizo.

Preguntaba tamén polos traballos no parque eólico do Campelo.

 Non consta, non nos consta polo menos que haxa ningún tipo de traballo no parque eólico. 

Preguntouse á policía, preguntouse en urbanismo e tampouco que haxa ningunha autorización

para facer tales traballos referidos ó parque eólico. No caso de que se refira ó proxecto mineiro,

que  eu creo que  tamén pode ir  un  pouco  por  aí  a  pregunta,  a  policía  emite  un  informe de

inspección o día 16/7 en relación a unhas perforacións no polígono 501 parcela 37, constatanto

que  nese  momento  non  existe  actividade  algunha  ali,  dando  traslado  ó  departamento  de

urbanismo. 

Con data 08 de xuño, unha empresa que se chama Corcel Minerals presentou unha comunicación

previa para facer sondeos de investigación. 

E con data 26/7, o arquitecto técnico municipal declara completa a documentación presentada por

Corcel Minerals, comunicación previa para facer sondeos de investigación, ó concello e o técnico

municipal declarou completa a documentación, co cal quere dicir que terán todas as autorizacións

sectoriais correspondentes.

O local social de Brenlla, o técnico municipal traballa nun informe de actuación no local. Coñecido

este procederase coa oportuna actuación.

Preguntas do Partido Socialista. Preguntaba polo PEL Reactiva. Despois dun primeiro pago por

valor de 70.500 euros, 33 beneficiarios, no pleno de maio aprobouse unha modificación de crédito

por 47.484 para poder atender a totalidade das solicitudes pendentes. Unha vez estibo vixente a

modificación de crédito, requiriuse a documentación xustificativa ós interesados. Agora mesmos

estase valorando  a  documentación aportada e  vaise  facer  unha  proposta  de resolución para

poderlle pagar, esperamos que sexa en agosto.

Tamén preguntaba en relación á contratación de un, do persoal, ben do condutor que fai funcións

de condutor de camión e de tractorista tamén, se había faladurías ou si se comentou polo bares

quen dicía que ia ser ou ben, hai unha secuencia larga da contratación, en todo caso, non sei o

que se falou no mes de decembro, esta contratación iniciouse nunha providencia en febreiro deste

ano, coa súa publicación no DOG, formouse un tribunal composto por persoas traballadoras no

concello que cumprían os requisitos para formar parte dese tribunal. 

Houbo unha proba técnica, houbo unha proba práctica. De feito, as probas prácticas creo que

están gravadas para que poidan ser vistas as habilidades e todas estas cousas. Fíxose unha

proba  de  galego  e,  ben,  seguiuse  todo  o  procedemento,  non  de  ese,  senón  de  todas  as

contratacións que se fan no concello.  Existe un expediente,  un expediente amplo que está á

disposición de quen o queira consultar e, en todo caso, podo dicir que non se produciu ningunha

solicitude de información adicional nin reclamación por parte de ningún participante. 

Quero dicir que, ben, supoño que sería sintomático de que o procedemento debeu ser aclaratorio

para todo o mundo.

Tamén me preguntaba pola listaxe de autónomos e empresas de Coristanco. 

Ó efecto de dar cumprimento á moción presentada no pleno do mes de abril, estableceuse un

prazo dun mes para que os interesados se anotaran nun rexistro. Rematado o prazo, solo 23

empresas se inscribiron. A efectos de facilitar a participación, ampliouse o prazo de presentación

hasta o día 31 de decembro. 

¿Qué quere dicir? Que as empresas que aínda non estando inscritas naquel momento, poden

facelo ata o 31 de decembro, co cal canta máis oferta haxa de persoas que queiran traballar e

empresas pois mellor. Tamén se recibe solicitudes de fóra do concello trabállase ou (…) Seguindo

ó espírito da moción solo se invita ou se traballa coas que teñen domicilio en Coristanco, tanto

domicilio social como actividade económica. Porque había aí algunhas persoas que teñen negocio

en Coristanco pero o domicilio fiscal tíñano ó mellor noutro concello e era un pouco inxusto

.

En relación á rede de Lume de Suso, ós enganches, preguntaba, ben, falaba un pouco ¿para

cando os enganches, non?. En 2019 acordouse sacar os proxectos tal e como estaban para non

perder  subvencións.  Concretamente  executouse  como  estaba  proxectado,  non  estando

contemplado naquel proxecto os enganches ás vivendas.

 Para as acometidas non é de aplicación a ordenanza municipal, por tratarse dun abastecemento

privado. As futuras intervención están suxeitas ó cumprimento da lexislación, actuando o concello

soamente no ámbito público, como é o caso do Outeiro,  na Agualada,  onde a totalidade dos

veciños  solicitaron  integrarse  na  rede  municipal  de  abastecemento,  lexitimando  o  concello  a

legalización das captacións ó seu nome, por suposto, ó nome do concello, aplicando os controles

sanitarios correspondentes e, sobre todo, instalando os oportunos contadores para facturarlle o

servizo.

 A demora dos enganches non ten nada que ver con un criterio electoral, é estritamente legal.

Falaba tamén o Partido Socialista do patio da unitaria de Oca. 

Eu creo que a brigada de obras ten previsto arranxar o patio agora no vrán e confiamos en no mes

de setiembre ter esa acumulación de auga resolta.

Preguntaba tamén polas axudas do FEAD, digamos as axudas de alimentos, os criterios. 

O programa de reparto de alimentos está regulado por unha norma que establece os umbrais de

renda, así como as obrigas dos beneficiarios. 

Algúns  usuarios  foille  concedido  o  ingreso  mínimo  vital  cos  atrasos  correspondentes,  non

cumprindo a  partir  dese momento  cos  requisitos para  estar  incluídos.  Son as referencias,  as

referencias que se teñen en conta son as do RISGA. Tamén é obrigatorio aportar documentación,

actualizada cada ano, que tampouco algún usuario aportou, sendo causa de exclusión do servizo

ou da axuda. 

É un proceso sinxelo, o de recibir alimentos é un proceso sinxelo que se resolve en servizos

sociais previo informe da traballadora social. 

Non me consta ninguén desatendido ou desestimado tendo dereito. En todo caso, se fose así, eu

animo  a  esa  xente  a  que  presente  recurso  contra  a  resolución.  Na  dación  de  contas,  nas

resolucións que teñen os concelleiros, inclúese tamén o informe da traballadora social. Está a

motivación de a quen se lle dá e por qué se lle dá. Por tanto é un pouco o que queda aclarado.

Pois nada máis, moitas gracias. Boa noite.

E  non  sendo  máis  os  asuntos  a  tratar,  levántase  a  sesión  cando  son  as  vinteduas  horas  e
cincuenta e oito do día de referencia do que como Secretaria/o dou fe e certifico, dando o visto bo
do Alcalde.

